
ԱԿԱԴԵՄԻԱԿԱՆ ԱՆՏՈՒԴԱՐՕ
Ֆրանսիայի դեսպանությանը մշտապես պատրաստ է 

աջակցել Հայաստանում հնագիտության բնագավառում 
աշխատանքների շարունակմանը

Պատվավոր դոկտորի 
դիպլոմների հանճնում 

ՀՀ ԳԱԱ-ում
ՀՀ գիտությունների ազգային ակադեմիայի նախա

գահությունում հուլիսի 2-ին ՀՀ ԳԱԱ պատվավոր դոկ
տորի դիպլոմներ հանձնվեցին Մայր Աթոռ Սուրբ Էջմիած– 
նի դիվանապետ Տ. Արշակ եպիսկոպոս Խաչատրյանին, 
Հայաստանյայց առաքելական եկեղեցու Արցախի թեմի 
առաջնորդ Տ. Պարգև արքեպիսկոպոս Մարտիրոսյանին, 
Հայաստանի աստվածաշնչային ընկերության հոգաբար
ձուների խորհրդի նախագահ Տ. Եզնիկ արքեպիսկոպոս 
Պետրոսյանին։

ՀՀ ԳԱԱ տ ե ղ ե կ ա տ վա կա ն -վ ե ր լո ւծա կա ն
ծա ռ ա յո ւթ յո ւն

ՄԻՋԱԶԳԱՅԻՆ ԳԻՏԱԺՈՂՈՎ

Հունիսի 17-ին ՀՀ գիտությունների ազգային ակադե
միայում տեղի ունեցավ հայ գիտնականների հանդիպու
մը Երերույքի, Կովկասի և Էրեբունու հնավայրերի ու
սումնասիրության ֆրանսիական առաքելության ղեկա
վարների հետ։ Հանդիպումը կազմակերպել էին Ֆրան 
սիայի դեսպանությունը և Հայկական Ալիանս ֆրանսե- 
զը՝ ՀՀ գիտությունների ազգային ակադեմիայի հետ Ւա  
մատեղ։

Հանդիպմանը ողջույնի խոսքով հանդես եկան ՀՀ 
ԳԱԱ ակադեմիկոս Յուրի Սուվարյանը և ՀՀ-ում Ֆրան
սիայի արտակարգ և լիազոր դեսպան Անրի Ռենոն։

«Շատ ուրախ եմ արձանագրել, թե ինչպիսի կենսու
նակությամբ է ընթանում Հայաստանի գիտությունների 
ազգային ակադեմիայի հետ համատեղ ֆրանս-հայկա- 
կան հնագիտական ծրագիրը։ Ուրախ եմ, որ Ֆրանսիա
յի հնագիտական առաքելությունը նպաստում է միջազ
գային գիտական համայնք Հայաստանի ներգրավմանը, 
երիտասարդ հայ գիտնականների պատրաստմանը։ 
Նաև չպետք է մոռանալ երկրի արժևորումը զբոսաշր

ջության տեսանկյունից։ Ֆրանսիայի դեսպանությունը 
մշտապես պատրաստ է երկկողմանի ֆինանսավորման 
միջոցով աջակցելու աշխատանքների շարունակմանը 
հնագիտության բնագավառում»,– ասաց Անրի Ռենոն։

«Ֆրանսիայի գիտական հետազոտությունների ազ
գային կենտրոնը շատ մեծ աջակցություն է ցուցաբերում 
մեր հնագիտության և ազգագրության, երկրաբանութ
յան ինստիտուտներին, համատեղ իրականացվում են 
գիտական հետազոտություններ։ Ուրախությամբ պետք 
է նշեմ, որ ձեռք են բերվում լուրջ արդյունքներ։ Այդ հա 
մագործակցությունը շատ արդյունավետ է, շատ ա ր
գասաբեր և պ ետ ք է անպա յման շարունակել։ Համե- 
նայն դեպս մենք՝ հայկական կողմը, տրամադրված ենք 
շարունակել համագործակցությունը՝ հանուն գիտութ
յան ասպարեզում նոր ձեռքբերումների»,– ասաց Յու
րի Սուվարյանը։

ՀՀ ԳԱԱ տ եղեկա տ վա կա ն -վ ե ր լո ւծա կա ն
ծ ա ռ ա յո ւթ յո ւն

■

Ջ ր ի  խ ն դ ի ր ը  չա փ ա զ ա ն ց  լա ր2 է
ա |2 ա շխ ա ր հ ո ւմ

Օրերս ՀՀ գիտությունների ազգա յին ա կադեմիա 
յում կա յացավ միջազգային գիտաժողով «Ջրային ռե
սուրսների կայուն կառավարում և Ասիական երկրնե֊ 
րում լեռնային լճերի էկոհամակարգերի պահպանում»  
թեմայով։

«Այս գիտաժողովը շատ կարևոր է տարածաշրջա
նի համար, որովհետև այսօր ջրի խնդիրն ընդհանրա
պես ամբողջ աշխարհում շատ լուրջ է։ Այն հնարավո
րություն կտա գիտական կազմակերպությունների հետ 
հա մա տ եղ  ծրա գրեր ներկա յացնելու միջազգա յին  
տարբեր կառույցներին։ Մենք պա տրաստ  ենք հա մա 
գործակցության ոչ միայն այս բնագավառում, այլև հա
րակից այն գ իտ ա կա ն  ուղղություններում, որոնք  
կնպաստեն այս խնդրի լուծմանը»,– ողջույնի խոսքում 
նշեց ՀՀ ԳԱԱ նախագահ, ակադեմիկոս Ռադիկ Մարտխ

րոսյանը։
Ասիական երկրների գիտությունների ակադեմիա 

ների ասոցիացիայի նախագահ, դոկտոր Վոն Հ ո ւն  
Պարկը բարձր գնահատեց ասիական ակադեմիաների 
աջակցությունն այս ոլորտի խնդիրների քննարկման և 
լուծումների առաջարկման հարցում։ Իր ողջույնի խոս
քում նա մասնավորապես ասաց. «Թույլ տվեք երևա^  
յան այս գիտաժողովը դարձնել ևս մեկ անկյունաքար 
Ասոցիացիայի այն ձեռքբերումների համար, որոնք վեր
ջին տարիների ընթացքում ունենք ՀՀ գիտությունների 
ազգային ակադեմիայի հետ համատեղ»։

Գիտաժողովի մասնակիցներին ողջունեցին նաև ՀՀ 
ԳԱԱ երկրաբանության ինստիտուտի փ ոխ տ նօրեն  
Խաչատուր Մելիքսեթյանը, Ասիական երկրների գի
տությունների ակադեմիաների ասոցիացիայի փոխնա 

խագահ, Թուրքիայի գիտությունների ակադեմիա յի  
անդամ, պրոֆեսոր Նամիկ Քեմալ Արազը։

Այնուհետև հայ և օտարերկրյա  գիտնականները  
հանդես եկան ջրային ռեսուրսների կառավարման վե
րաբերյա լ զեկույցներով, որոնք վերաբերում էին 
հետևյալ խնդիրներին.

1. ջրային ռեսուրսների կառավարում, ռա զմա վա 
րություն և մոտեցումներ,

2. անդրսահմանային ջրային ռեսուրսների կայուն 
կառավարում,

3. գետերի և լեռնային լճերի էկոհամակարգերի կա
ռավարում,

4. ջրի որակի կառավարում,
5. կլիմայի փոփոխության համատեքստում ջրային 

ռեսուրսների ռացիոնալ կառավարում։
Գիտաժողովը կազմակերպված էր Ասիական երկր

ների գիտությունների ակադեմիաների ասոցիացիայի 
և ՀՀ ԳԱԱի համագործակցության շրջանակներում։

ՀՀ ԳԱԱ տ ե ղ ե կ ա տ վա կա ն -վ ե ր լո ւծա կա ն
ծա ռ ա յո ւթ յո ւն

խա րա զա նը»

Մ երձա վոր

Ա րև ե լքո ւմ

Կ ա ր դ ա ց ե ք  5 -րդ  էջում

Հովհաննես Այվազովսկի 
«Իններորդ ալիք»

«Կանգնեցե°ք», գոչեց, վրձինը ձեռքին, 
Կախարդ ծերունին հուզված տարերքին. 
Եվ լուռ, հնազանդ հանճարի ձայնին, 
Մութ ալիքները փոթորկի ժամին 
Կտավի վրա կանգնած են ահա...

Հովհաննես ԹՈՒՄԱՆՅԱՆ
1893 թ.

«ՀԱՄԱՇԽԱՐՀԱՅԻՆ ՊԱՏԵՐԱԶՄՈՒՄ ՀԱ8 ԺՈՂՈՎՐԴԻ 
ԿՐԱԾ ՎՆԱՍՆԵՐԻ ՔՆՆԻՉ ՀԱՆՁՆԱԺՈՂՈՎԻ» 

ԳՈՐԾՈՒՆԵՈՒԹՅՈՒՆԸ
Ուղիղ հարյուր տարի առաջ՝ հուլիսյան այս օրե

րին, սկսվեց Առաջին համաշխարհային պատերազմը։ 
Այն հայ ժողովրդին բերեց անհաշիվ-ահռելի կորուստ
ներ. տեղի ունեցավ Հայոց ցեղասպանությունը, հա- 
յաթափվեց Արևմտյան Հայաստանը, Արևելյան Հա 
յաստանում թուրքերը մեծ ավերածություններ գործե
ցին։

Պատերազմի ավարտից անմիջապես հետո՝ 1918 թ. 
նոյեմբերի 21-ին, Թիֆլիսում գործող Հայ հայրենակցա
կան միությունների կենտրոնական խորհրդի ընդհա
նուր ժողովում նրա նախագահ Հովհ. Թումանյանի 
գլխավորությամբ հիմնվում է «Համաշխարհային պա
տերազմում հայ ժողովրդի կրած վնասների քննիչ 
հանձնաժողով»։ Խնդիրն այն էր, որ Փարիզում սպաս
վում էր խաղաղության վեհաժողովի գումարում, և 
հզոր ու ոչ հզոր ժողովուրդներից պահանջվում էր 
հաշվարկված փաստացի Հուշագիր (Մեմորանդում) 
ներկայացնել Համաշխարհա յին պատերազմի հետ 
կապված՝ հզորների պարագայում՝ ծառայությունների 
և մասնակցության չափերի, ոչ հզորներինը՝ ըստ կրած 
վնասների ու կորուստների։

Նոյեմբերի 24-ին արդեն Հայրենակցական միութ
յունների վարչության ժողովում (մասնակցել են ավե
լի քան 30 հայրենակցական միություններ), ապա և 
դեկտեմբերի 4-ի միությունների խորհրդի նիստում 
հանձնաժողովի նախագահ Թումանյանը հանդես է 
գալիս քննիչ հանձնաժողովի ստեղծման, խնդիրներին 
և գործունեությանը նվիրված զեկույցներով։ Ըստ այդմ՝ 
ստեղծվում է չորս ենթահանձնաժողով կամ բաժին։ Ա
ռաջին՝ պա տմաքա ղա քա կա ն բաժինը ղեկավարելու 
համար հրավիրվում է անվանի հայագետ Լեոն, որը 
պետք է ներկայացներ Հայկական հարցի պատմութ
յունը։ Երկրորդ բաժինը՝ ռազմապատմականը, ժամա
նակավոր, մի քանի զինվորականներով կառավարե
լու է նշանակվում Տիգրան Բեկզադյանը։ Բաժինը 
պ ետ ք է ներկայացներ հայկական զինված ուժերի, 
հայ ժողովրդի մասնակցությունը պատերազմին, ցույց 
տար դրա նշանակությունը։ Տնտեսական բաժնի վա
րիչ է նշանակվում Քրիստափոր Վերմիշյանը։ Բաժի
նը պ ետ ք է հաշվարկեր Համա շխա րհա յին պ ա տ ե
րազմում հայ ժողովրդի կրած վնասները։ Քրեական- 
քննչական բաժնի վարիչ է նշանակվում Տիգրան Հով
հաննիսյանը. այն պ ետ ք է բացահայտեր ու արձա
նագրեր թուրքական հարձակումների ժամանակ հա
յերի կոտորածների ու սպանությունների բոլոր փաս
տերը։ Կարճ ժամանակից ռազմապատմական բաժ
նի վարիչ է նշանակվում 1914 թ. աշնանից Կովկաս
յան ճակատում և Արևմտյան Հայաստանում լայն գոր
ծունեություն ծավալած գեներալ-մայոր, բանաստեղծ 
Ալեքսանդր Կուլեբյակինը, իսկ տնտեսական բաժնի 
վարիչ՝ գյուղատնտես, խմբագիր-հրատարակիչ, երգի
ծաբան Աշոտ Աթանասյանը։

Նախնական հաշվարկներով վերոհիշյալ ա շխ ա 

տանքները կատարելու համար անհրաժեշտ էր լինե
լու կես միլիոն ռուբլի։

Եվ, սակայն, հենց սկզբից նյութական– 
ֆինանսական ծանր վիճակը խա նգա րում  է քննիչ 
հանձնաժողովի աշխատանքներին։ Այնքան, որ տա 
կավին 1918 թ. դեկտեմբերի 14 տարեթվով զորավար 
Անդրանիկին հասցեագրած նամակում Հովհ. Թուման
յանը հայտնում էր. «Մեր կառավարությունը մինչև է
սօր էլ կոնգրեսին ներկայացնելիք մեմորանդումի հա
մար հոգս չքաշեց, նյութեր չհավաքեց, թե ինչ կո
րուստներ ենք ունեցել մենք, կամ ինչ բռնություններ 
են կատարվել մեր ժողովրդի հանդեպ։ Ստիպված մենք 
սկսեցինք Հայրենակցական միությունների կենտրոնա
կան խորհուրդը։ Այժմ իմ նախագահությամբ մի բյու
րո է կազմված և աշխատում է եռանդով։ Կառավա
րությունն էլ տվել է իր սանկցիան»։

Ամեն դեպքում նյութականը շարունակում է վնասել 
հանձնաժողովի ա շխատ անքներին, և Թումանյանը 
ստիպված 1919 թ. մարտի 4 տարեթվով (հեռագրով) 
դիմում է ՀՀ մինիստրների խորհրդի նախագահ Ալ. 
Խատիսյանին՝ խնդրանքով. «Համաշխարհային պա
տերազմում հայերի կրած վնասները որոշող բյուրոն 
թախանձագին խնդրում է արագացնել պառլամենտի 
թույլտվությունը 300.000 դրամական օժանդակության 
հարցը բյուրոյի աշխատանքների համար։ Դանդաղե
լը կարող է հանգեցնել բյուրոյի գործունեության լու
ծարմանը՝ մասնավոր միջոցներով հավաքված գումա
րի սպառման պատճառով»։

Իսկ այդ ընթացքում կողոպտված, թալանված ու ա- 
նօթևան հազարավոր հայեր շարունակում էին դիմում
ներ ներկայացնել հանձնաժողովին՝ հուսալով օգնութ
յուն։ Դիմողների թվում էին ոչ միայն ամբողջական 
տարածքների բնակիչներ (ասենք, Նուխի-Արեշի գյու
ղացիները), այլև անհատներ, ինչպես, օրինակ, նշա
նավոր ճարտարապետ  Թորոս Թորամանյանը։ Եվ ե
թե դիմողների մեծ մասի կորուստները հիմնականում 
նյութական արժեքներ էին, ապա ճարտարապետինը 
զուտ հոգևոր բնույթ ունեին և վերաբերում էին ողջ հայ 
ժողովրդին։

Հանձնաժողովի աշխատակիցների նյութական վի
ճակը, սակայն, մնում է անփոփոխ։ Հովհ. Թումանյա
նի նախագահությամբ, այս անգամ էլ ապրիլի 14-ին 
հրավիրվում է նույն կենտրոնական խորհրդի, քննիչ 
հանձնաժողովի, վաճառականության ներկայացուցիչ
ների, Հա յաստանի դիվանագիտական, Եվրոպական 
պատգամավորության ներկայացուցիչների, Վրաստա- 
նի հայոց Ազգային խորհրդի խառը նիստը։ Թուման
յանը կրկին հանգամանորեն ներկայացնում է քննիչ 
հանձնաժողովի գործունեությունը՝ նշելով նաև, որ «ՀՀ 
կառավարությունը խոստումը չի կատարել (ֆինանսա
վորման առումով – Ան. Զ.)։ Բյուրոյի սկսած գործը 
մնում է կիսատ, որի պատասխանատվությունը ընկ
նում է անպայման Հայոց կառավարության վրա»։ Նիս

տում որոշվում է «առայժմ բյուրոյի գործունեությու
նը կանգնեցնել»։

Այսպիսով՝ «Համաշխարհային պատերազմում հայ 
ժողովրդի կրած վնասների քննիչ հանձնաժողովն» իր 
գործունեությունը «ժամանակավորապես» դադարեց
նում է, թեև կատարվել էր հսկայական ծավալի աշ
խատանք, և հավաքված բազմաքանակ նյութերի հի
ման վրա ստեղծվել էր պատմական փաստաթուղթ ՝ 
Հուշագիր։ Դա, սակայն, Փարիզի խաղաղության վե
հաժողովին ներկայացնելու բուն նպատակին չծառա
յեց, քանզի փաստաթուղթը վերջնական տեսքի բե
րելու համար ֆինանսական անհրաժեշտ միջոցները 
չհայթայթվեցին։

1919 թ. ապրիլի 22-ին Հովհ. Թումանյանը Քր. Վե^ 
միշյանին գրում էր. «Ես իմացա, որ Դուք պաշտպա
նել եք մեր դժբախտ քննիչ բյուրոյի գործը, բայց, այ- 
սուամենայնիվ, տապալվել է մեր նշանավոր պառլա
մենտում։ Հակառակ նույնիսկ կառավարության (գո
նե մեծամասնությամբ) պաշտպանությանն ու առա
ջարկին։

Դուք չեք կարող երևակայել, թե առհասարակ բյու
րոն, մասնավորապես ես՝ ինչ ենք քաշել էդ բոլորի 
հետևանքով։

Մի գործ բռնել ենք երեք ամսով և հատկացնելիք 
գումարը որոշել միայն հինգերորդ ամսին, էն էլ միայն 
մի վեցերորդական մասը։

Եվ էն էլ հայ ժողովրդի կրած տանջանքների ու 
վնասների գործը, նրա արդար պահանջի գործը, մի
լիոնավոր կեղեքվածների ու թալանվածների գործը 
և էդ մարդիկ, որոնք էդքան անկարևոր են համարում 
էդ գործը ու էդպես անցնում դրա վրից – էդ մարդիկ 
համարվում են էդ ժողովրդի ներկայացուցիչները։ Եվ 
բանից դուրս է գալիս՝ ամբողջ աշխարհքը պահանջ 
ունի՝ բացի հայությունը։

Այնինչ, ամերիկական հյուպատոսը, անցյալ օրը 
իրեն մոտն էի, ինքն առաջարկեց, թե երեք շաբաթից 
հետո գնում եմ Փարիզ, տվեք բյուրոյի գործը հետս 
տանեմ, նույնիսկ ցույց տվեց, թե ինչ գրենք ու ինչ 
անի մեր պատգամավորությունը, խոստացավ ինքն 
էլ էնտեղ օգնի։ Վերջապես, մյուս կողմից էլ մեր պատ
գամավորությունն է գնում – ամեն կողմից նոր նյու
թեր են ղրկում, իսկ մենք ամեն բան թողինք կիսատ 
ու բյուրոյի դռները փակեցինք»։

Եվ այսպես, «Համաշխարհային պատերազմում 
հայ ժողովրդի կրած վնասների քննիչ հանձնաժողո
վի» գործը ժամանակավորապես դադարեց և այդպես 
էլ չհաջողվեց վերսկսել՝ Հայաստանի պառլամենտի 
«մեղքո՞վ», թե՞ այլ հանգամանքներով... Հարց, որի 
պատասխանը, թերևս, կտրվի ապագա ուսումնասխ 
րողի կողմից։

ԱՆՈՒՇԱՎԱՆ ԶԱՔԱՐՅԱՆ 
« Պ ա տ մ ա բ ա ն ա ս ի րա կա ն  հ ա ն դ ե ս ի »  

գ լխ ա վ ո ր  խ մ բ ա գ ր ի  տ եղա կա լ, 
բ ա ն ա ս ի ր ա կ ա ն  գ իտ ո ւթ յո ւն ն ե ր ի  դ ո կ տ ո ր

ՀՀ ԳԱԱ ԱՐՏԱՍԱՀՄԱՆՅԱՆ 
ԱՆԴԱՄՆԵՐԻ ՀԱՆՐԱԳԻՏԱՐԱՆ

ՀՀ ԳԱԱ արտասահմանյան անդամ, 
երկրաբանական գիտությունների դոկ
տոր, Լիլլ 1 համալսարանի (Ֆրանսիա) 
պրոֆեսոր Տանիել Դանելյանը ծնվել է 
1962 թ. Հունաստանի Պիրեյ քաղաքում; 
Մինչև 12 տարեկանը հաճախել է հայկա
կան դպրոց։ Սա, անշուշտ, նրա ծնողնե
րի՝ Թագվոր և Մարի Դանիելյանների 
ցանկությունն էր։ Այնուհետև Տանիելը 
ուսումը շարունակել է հունական դպրո
ցում։ Հակումը երկրաբանական գիտութ
յան նկատմամբ առաջացավ նրա ուսու
ցիչների շնորհիվ։ Դեռևս միջնակարգ 
դպրոցում մեծ հետաքրքրություն էր ցու
ցաբերում բնական գիտությունների 
հանդեպ; 1980 թ. ընդունվել է Աթենքի 
համալսարանի երկրաբանական ֆակուլ
տետ; Հետագայում մագիստրատուրան և 
ասպիրանտուրան շարունակել է Փարիզ 
6 համալսարանում՝ մասնագիտանալով 
մեզոզոյան ռադիոլարիաների ուսումնա
սիրման ասպարեզում; Գիտական ատե
նախոսությունը նվիրված է եղել Թետիս 
օվկիանոսի հունական ավազանի մեզո
զոյան ռադիոլարիաների հասակագրման 
և երկրադինամիկ իրավիճակի բացա
հայտման խնդիրներին; 1989 թ. Փարիզ 6 
համալսարանում Պատրիկ դե Վեվերի 
ղեկավարությամբ նա պաշտպանել է վե
րոհիշյալ աշխատանքը՝ ստանալով դոկ
տորի գիտական աստիճան;

1992-93 թթ. Տանիելը աշխատել է Լ ո  
զանի (Շվեյցարիա), 1993-98 թթ. էդին֊ 
բուրգի (Մեծ Բրիտանիա) համալսարան
ներում; 1999 թ. դասավանդել է էդինբուր 
գի, 1999-2008 թթ. Փարիզ 6, իսկ 2008 
թվականից մինչև այսօր Լիլլ 1 համալսա
րաններում; 2001 թ. Փարիզ 6 համալսա
րանում պաշտպանել է հաբիլիտացիոն 
(հՅեաէՅէւօո) ա շխատանքը (համապա
տասխանում է հայաստանյան դոկտորա
կան աստիճանին), որը հնարավորութ
յուն է տալիս նաև ղեկավարելու մեծ 
ծրագրեր; 2008 թվականից Ֆրանսիայի 
Լիլլ 1 համալսարանի պրոֆեսոր է;

Հա յ-ֆրանսիական հա մա գործա կ
ցությունը ՀՀ ԳԱԱ երկրաբանության ինս
տիտուտի և Ֆրանսիայի Մոնպելլիե 2 
համալսարանի հետ առավել սերտացել է 
դեռևս 1996 թվականից, որի նախաձեռ
նողներից էին պրոֆ. Ժան-Կլոդ Գրիոն և 
Հերվե Ֆիլիպը; Նշանակալի է 2010թ. 1^0 
ծրագրի, Հայ-ֆրանսիական գիտական 
համագործակցության շրջանակներում 
հիմնված միջազգային լաբորատորիան, 
որում իր նշանակալի ներդրումն ունի 
նաև Տ. Դանելյանը; օրագրի ֆրանսիա
կան կողմի համաղեկավարն է Մարկ 
Սոսսոնը, ով Հայաստանի հետ համագոր
ծակցությունը սկսել է դեռևս 2003 թ.; Հա
յաստանում առաջին դաշտային աշխա
տանքների ժամանակ նմուշարկվել են

Տ Ա Ն Ի Ե Լ  Դ Ա Ն Ե Լ 6 Ա Ն
նաև ռադիոլարիաներ (Թետիս օվկիանո
սի նստվածքային ապարներ), որոնց հա
սակագրման համար Մ. Սոսսոնը դիմել էր 
այն ժամանակ Պիեռ և Մարի Կյուրի Փա
րիզ 6 համալսարանի՝ Երկրի մասին գխ  
տությունների բաժնի դասախոս, դոկտոր 
Տանիել Դանելյանին; Հետագայում Տ. Դա
նելյանը պիտի պատմեր, թե ինչ հուզում
ներ է ունեցել, ինչ սրտի թրթիռով է ձեռքը 
վերցրել Հայաստանից բերված նմուշները, 
հայրենիք, որտեղ նա երբեք չէր եղել;

Արդեն 2004 թ. ամռանը Դանելյանը 
գալիս է Հայաստան. կարելի է պատկե
րացնել այն զգացումները, երբ առաջին 
անգամ նա ոտք է դնում հայրենի հողի 
վրա; Շփումները հայ գործընկերների 
հետ բացառապես արևմտահայերեն էր 
(թեև տիրապետում էր մի քանի լեզունե
րի)՝ վարակիչ դարձնելով ոչ միայն գ իտ ա  
կան հետաքրքրությունները, այլ նաև 
մայրենի արևմտահայերենը, որով տարի
ներ անց գիտաժողովներին կներկայաց- 
ներ ստացված արդյունքները;

Հայրենիք գալով՝ Դանելյանն առա
ջարկում է պատրաստել ուսանողներ ռա- 
դիոլարիաների ուսումնասիրման, հասա
կագրման բնագավառում; Հետագա հա
մագործակցությունը հնարավոր է դառ
նում իրականացնել առաջին միջազգա
յին ԸՕՕ-Ւ1Ը7 ծրագրի շրջանակներում 
(2006-200/թթ.), որը հայաստանյան կող
մից ղեկավարում էր ՀՀ ԳԱԱ ԵԳԻ երկրա- 
դինամիկայի լաբորատորիայի վարիչ Ա.Ա- 
վագյանը; օրագրի շրջանակներում կա
տարվում են մի շարք հետազոտություն
ներ, որոնց հնարավորությունը Հայաս
տանում չկար; Այդ տվյալները դառնում

են Լ. Սահակյանի՝ 2008 թ. պաշտպանած 
թեկնածուական թեզի մաս; Դանելյանը 
ղեկավարել է յոթ թեկնածուական թեզեր 
և երկու հետ թեկնածուա կան ա շխ ա 
տանքներ, բազմաթիվ մագիստրոսական 
և բակալավրիական ուսումնասիրութ
յուններ; Նրա ղեկավարությամբ 2010 թ. 
Գ. Ասատրյանը (Հայաստան) պաշտպա
նել է թեկնածուական թեզը և 2013-2014 
թթ. իրականացրել հետթեկնածուական 
աշխատանքը;

Դանելյանի աջակցությամբ 2011-2012 
թթ. երկրաբանական գիտությունների 
ինստիտուտի աշխատակիցներ Գ. Գրի- 
գորյանը (պրոֆ. Դ. Վաշարդի ղեկավա
րությամբ) և Ա. Սուքիասյանը (պրոֆ. Տ. 
Դանելյանի ղեկավարությամբ) իրենց 
կրթությունն են շարունակել Ֆրանսիայի 
Լիլլ 1 համալսարանի մագիստրատուրա
յում (2-րդ կուրս)՝ պալեոզոյան ֆուզուլխ 
նիդների և մեզոկա յնոզոյան նանոպ- 
լանկտոնների ու նումուլիտների ուսում 
նասիրման ասպարեզում;

2013-2014 թթ. ուսումնական տարվա 
համար լաբորատորիական մագիստրա
տուրայի երկրորդ կուրսն է շարունակում 
Երևանի պետական համալսարանի և 
ԳԱԱ երկրաբանության ինստիտուտի լի- 
թոլոգիայի լաբորատորիայի ա շխատա
կից Ա. Աթոյանը; Նա «060Տ7տէ6տ6Տ» լա
բորատորիայում Տ. Դանելյանի ղեկավա
րած հնէաբանական հետազոտական 
խմբի դոկտոր, պրոֆեսոր Ա. Տրանստոյի 
ղեկավարութ յա մբ իրա կա նա ցնում է 
«Շրջակա միջավայրի փոփոխություննե
րի վերակառուցումը ըստ Սևանի ավա
զանի գետալճային նստվածքների ու

Ներկայացնում է ՀՀ ԳԱԱ| 
սփյուռքի բաժինը
սումնասիրության» թեմայով մագիստրո 
սական աշխատանքը;

Պրոֆեսոր Դանելյանը հրատարակել 
է 75 գիտական հոդվածներ, որոնց մեծ 
մասը՝ բարձր վարկանիշ ունեցող ամ
սագրերում; Ունի 83 գիտաժողովի թեզիս 
ներ; Դաշտային աշխատանքներ է իրա
կանացրել Կիպրոսում, Ֆրանսիայում, 
Հունաստանում, Իտալիայում, ճ ա պ ո  
նիայում, Մեծ Բրիտանիայում, Ռուսաս 
տանում և իր հարազատ Հայաստանում; 
Ատլանտյան օվկիանոսի հատակի հո
րատման աշխատանքների համար ևօց 
207 գիտական թիմի կազմում մասնակ
ցել է օվկիանոսագիտական նավարկութ
յանը;

Տանիել Դանելյանը ղեկավարում է 
Լիլլ 1 համալսարանի Գեոսիստեմ լաբո
րատորիայի հնէաբանական հետազո
տական խումբը; Նա եղել է □տ6V̂ 6̂ - 
^Յտտօո-ի կողմից հրատարակվող «Միկ- 
րոհնէաբանական ակնարկ» միջազգա
յին ամսագրի խ մբա գրի  օգնա կա նը  
(1999-2004 թթ.), իսկ 2005 թ.փց գլխավոր 
խմբագիրն է; Տ. Դանելյանը 2009 թ.փց 
միկրոհնէաբանական կազմակերպութ
յան «սիլիցիումային բրածոներ» խմբի 
նախագահն է, 2009 թ.փց՝ ռադիոլարիա- 
յին հնէաբաններ միջազգային ասոցիա
ցիայի պալեոզոյան ա շխատ անքա յին 
խմբի (1ոէ61՜̂ 3շ1) նախագահը։ 2006-2007 
թթ. եղել է Ֆրանսիայի հնէաբանական ա
սոցիացիայի նախագահը, իսկ 2004-2005 
թթ.՝ այդ խորհրդի անդամ; Նա գիտական 
ծրագրերի ղեկավար է, որը ֆինանսա
վորվում է Ֆրանսիայի Գիտության հիմ
նադրամի, նավթային ընկերության հովա
նավորությամբ ազգային երկկողմ համա- 
ձայնագրերի հիման վրա;

Պրոֆեսոր Դանելյանի ղեկավարութ
յամբ կազմակերպվել են 9 գիտական կոն 
ֆերանսներ և նիստեր;

Հաշվի առնելով Տ. Դանիելյանի գիտա
կան, մանկավարժական մեծ վաստակը, 
ինչպես նաև մայր հայրենիքի հետ սերտ 
կապերը՝ ՀՀ գիտությունների ազգային ա
կադեմիան 2011 թ. նրան ընտրեց ԳԱԱ 
արտասահմանյան անդամ։

Տանիել Դանելյանն ակտիվորեն մա ս  
նակցել է Փարիզի հայ համայնքի աշխա
տանքներին, եղել է Փարիզի հայկական 
համայնքի երգչախմբի անդամ; Ունի եր
կու երեխա (աղջիկ և տղա), ովքեր տանը 
հայրիկի հետ խոսում են հայերեն, մայրի
կի հետ՝ անգլերեն, իսկ կրթական հա ս  
տատություններում՝ ֆրանսերեն;

Ներկայումս Տանիել Դանելյանը երի
տասարդ մասնագետների պատրաստ
ման և գիտական համատեղ ծրագրերի 
շրջանակներում ակտիվորեն համագոր
ծակցում է ՀՀ ԳԱԱ երկրաբանության 
ինստիտուտի հետ;

Գևորգ ՊողոսյաՆը վերընտրվեց ՀՀ ԳԱԱ 
փիլիսոփայության, սոցիոլոգիայի և 
իրավունքի ինստիտուտի տնօրենի 

պաշտոնում
ՀՀ ԳԱԱ թղթակից անդամ Գևորգ Պողոսյանը վերընտրվեց ՀՀ ԳԱԱ փիլիսոփայութ

յան, սոցիոլոգիայի և իրավունքի ինստիտուտի տնօրենի պաշտոնում; Հուլիսի 2-ին 
ՀՀ ԳԱԱ նախագահությունը միաձայն քվեարկեց Գևորգ Պողոսյանի թեկնածության օգ
տին;

Գևորգ Պողոսյանը ծնվել է 1950 թ. նոյեմբերի 16-ին Երևանում; 2003 թ. պաշտպա
նել է «Սոցիալական տրանսֆորմացիաների տեսությունն ու գործառնությունը Հայաս
տանում» դոկտորական թեզը; 2006 թ. ընտրվել է ՀՀ ԳԱԱ թղթակից անդամ; Նրա հիմ
նական աշխատանքները նվիրված են սոցիոլոգիական հետազոտությունների մեթո
դաբանությանը, աղետների սոցիոլոգիային, միգրացիոն գործընթացներին և հայ ժո
ղովրդի արտագաղթին, ժամանակակից հայ հասարակության սոցիալական վերափո
խումների գործընթացին;

Գևորգ Պողոսյանը նաև զբաղվում է երիտասարդ կադրերի պատրաստմամբ; Ղե
կավարել է երկու դոկտորական, ութ թեկնածուական, հինգ ասպիրանտական, վեց մա
գիստրոսական գիտական աշխատանքներ։

ՀՀ ԳԱԱ տ ե ղ ե կ ա տ վա կա ն -վ ե ր լո ւծա կա ն  ծա ռա յո ւթ յո ւն

Վիգեն Թոփուզյանը միաձայն վերընտրվեց ՀՀ 
ԳԱԱ օրգանական և դեղագործական քիմիայի 
գիտատեխնոլոգիական կենտրոնի տնօրենի

պաշտոնում
Հունիսի 12-ին ՀՀ ԳԱԱ նախագահության նիստում Վիգեն Թոփուզյանը միաձայն 

վերընտրվեց ՀՀ ԳԱԱ օրգանական և դեղագործական քիմիայի գիտատեխնոլոգիական 
կենտրոնի տնօրենի պաշտոնում;

Վիգեն Թոփուզյանը ՀՀ ԳԱԱ օրգանական և դեղագործական քիմիայի գիտատեխ
նոլոգիական կենտրոնի տնօրենի պաշտոնը ստանձնել է 2007 թվականին; Նրա գի
տական հետաքրքրությունների շրջանակն ընդգրկում է ֆիզիոլոգիապես ակտիվ միա
ցությունների և ամինաթթուների ու պեպտիդների քիմիան; Վիգեն Թոփուզյանը ՀՀ ԳԱԱ 
ՕԴՔԳՏԿ գիտական խորհրդի նախագահն է, «Օրգանական քիմիա» 010 խորհրդի նա
խագահը, «Ֆարմա» ամսագրի խմբագրական կոլեգիայի անդամ։ Նա ղեկավարել է գի
տությունների յոթ թեկնածուի, քսան մագիստրոսի, մեկ ասպիրանտի գիտական աշ
խատանքներ; Վիգեն Թոփուզյանը հեղինակել է 134 գիտական հոդված և հեղինակա
յին արտոնագիր, 2 ուսումնական ձեռնարկ; 2013-ին պարգևատրվել է ՀՀ ԳԱԱ վաս
տակագրով;

ՀՀ ԳԱԱ տ ե ղ ե կ ա տ վա կա ն -վ ե ր լո ւծա կա ն  
կ ե ն տ ր ո ն

Ա կանավոր Գիտնական, արևելա– 

գետ -միջազգա յնագետ  Եվգենի Պրիմա– 
կովը երկար տարիներ գլխավորել է այն
պիսի գիտ ա կա ն կենտրոններ, ինչպես 
ԽԱՀՄ Գիտությունների ա կա դեմիա յի  
արևելագիտության, ա պ ա  նաև համաշ
խա րհա յին տնտեսության և միջա զգա 
յին հարաբերությունների ինստ իտ ուտ 
ները։ Նա միաժամանակ հայտնի պետա
կան գործիչ է և Խորհրդա յին Միության 
փլուզումից հետո զբաղեցրել է Ռուսաս
տա նի Դաշնության ա րտ ա քին գործերի 
նա խա րա րի, ա պ ա  նաև վա րչա պ ետ ի  
բարձր պաշտոնները։ Ա շխատանքի բե
րումով նա  առնչվել է նաև Հա յաստանի 
ու հա յութ յա ն տ ա րբեր խնդիրներին, 
ա յդ թվում և նրա  պա տ մությա ն ողբեր
գական էջերին, արտահայտել իր տեսա- 
կետ ները  դ րա նց  վերա բեր յա լ։ Նրա 
շրջա պ ա տ ում և մտերիմների շա րքում  
մշտ ա պ ես եղել են երևելի հա յ գործիչ
ներ՝ տնտեսագետներ, պատմաբաններ,

ջերմ արտահա յտվեց նաև արաբների 
մասին, երբ Ե. Պրիմակովը ներկայացրեց 
Յորդանանի Հաշիմյան թագավորության 
տեղեկատվության նախարարին՝ ընդգծե
լով, որ Յորդանանն արաբական այն երկր– 
ներից մեկն Էր, որն ապաստան տվեց Ա
ռաջին համաշխարհային պատերազմի 
ժամանակ Օսմանյան կայսրությունում 
իրականացված Հայոց ցեղասպանությու
նից փրկված հայ բռնագաղթվածներին;

Բայց բոլորն անհամբեր սպասում Էին, 
թե ինչպես Է Ե. Պրիմակովը ներկայաց
նելու Թուրքիայի ներկայացուցիչ, հայտ
նի լրագրող Մյումթազ Սոյսալին, որը շատ 
հաճախ Էր թերթերում, այդ թվում և եվրո
պական, հանդես գալիս հայ-թուրքական 
հարաբերություններին և հայ ու թուրք 
ժողովուրդների պատմական անցյալին 
նվիրված հոդվածներով; Նախքան Հա
յաստան գալը, նա թերթերում տպագրել 
Էր հոդվածաշար, որն առաջացրել Էր հայ 
հանրության դժգոհությունը; Ե. Պրիմակո

ԱԿԱԴ6ՄԻԿՈՍ ՊՐԻՄԱԿՈՎԸ ՀԱՅՇՐԻ 6Վ 
ՀԱՅՈՅ ՅէԴԱՍՊԱՆՈՒԹՅԱՆ ՄԱՍԻՆ

դիվա նա գետ ներ, բժիշկներ, ա րվեստ ի  
գործիչներ , շնորհիվ որոնց նա  լա վա 
տեղյակ է եղել հայության հիմնախնդիր- 
ներին և նրան հուզող հարցերին։ Դրան 
նպաստել են նաև նրա  այցելություննե- 
րը Հա յաստան, շփումները հա յ պ ետ ա 
կան և կուսակցական ղեկավարների ու 
գործիչների, մտ ա վորա կա նո ւթ յա ն , 
մասնավորապես՝ հա յ գիտնականների, 
ա յդ թվում և ա րևելա գետների հետ ։

1980-ականների սկզբներին Հայաս
տան ժամանեց Ասիայի և Աֆրիկայի հա
մերաշխության համաշխարհային կազ
մակերպության պատվիրակությունը, որը 
Ասիայի և Աֆրիկայի համերաշխության 
խորհրդային կոմիտեի նախագահի տե
ղակալի կարգավիճակով գլխավորում Էր 
ակադեմիկոս Ե. Պրիմակովը; Պատվիրա
կության կազմում Էին շուրջ 30 երկրնե- 
րի, այդ թվում՝ Հնդկաստանի, Հորդանա- 
նի, Սիրիայի, Թուրքիայի, Գանայի, Մալիի 
և այլ երկրների պետական, քա ղա քա 
կան, հասարակական գործիչներ, մտա
վորականության ներկայացուցիչներ, 
լրագրողներ; Հայաստանում գտնվելու 0- 
րերին պատվիրակությանն ուղեկցում Էի 
ես, ոչ միայն որպես ՀՀ ԳԱԱ արևելագխ 
տության ինստիտուտի ներկայացուցիչ, 
այլև որպես Ասիայի և Աֆրիկայի համե
րաշխության խորհրդային կոմիտեի ան
դամ, համերաշխության Հայկական կոմի
տեի նախագահության անդամ, խորհրդա- 
արաբական երկրների բարեկամության և 
մշակութային կապերի ասոցիացիայի վխ 
ցե պրեզիդենտ, հայ-արաբական բարե
կամության և մշակութա յին կապերի 
պրեզիդենտ; Պատվիրակության՝ Հայաս
տանում գտնվելու ծրագրի թերևս ամե
նակարևոր կետերից մեկը այցելությունն 
Էր Էջմիածին, Մայր աթոռ և հանդիպումն

Ամենայն Հայոց կաթողիկոս Վազգեն Ա
ռաջինի հետ; Պատվիրակության անդամ
ները շատ գոհ Էին, որ պետք Է հանդխ 
պում ունենան Վեհափառի հետ, որի կյան
քի և գործունեության մասին նրանցից ո  
մանք ունեին որոշ տեղեկություններ; Ե. 
Պրիմակովը նույնպես անհամբեր սպա
սում Էր այդ հանդիպմանը և ասում Էր, որ 
Վեհափառը այն քչերից մեկն Է, որին 
հանդիպելը մեծ պատիվ Է յուրաքանչյուր 
մարդու համար; Եվ ահա մենք Էջմիած- 
նում ենք՝ կաթողիկոսական Վեհարա
նում; Պատվիրակության անդամներին 
դիմավորեց Վեհափառն իր սքանչելի 
ժպիտը դեմքին և մեկ առ մեկ ձեռքով 
բարևեց բոլորին; Նա ամբողջ զրույցը 
վարեց շատ աշխույժ՝ իրեն հատուկ մտա
վորականին վայել ոճով; Երբ պատվիրա
կության բոլոր անդամները զբաղեցրին 
իրենց տեղերը, Վեհափառը՝ դիմելով ինձ, 
ասաց. «Պրոֆեսոր, ո՞վ պետք Է ներկա
յացնի պատվիրակությանը»։ Ես պ ա 
տասխանեցի, որ պատվիրակության ղե
կավարը ակադեմիկոս Պրիմակովն Է։ Քա
նի որ ակադեմիկոսը ռուսերեն Էր խո
սում, ես ստիպված Էի թարգմանչի դեր 
կատարել և նրա ասածը թարգմանել հա
յերեն, երբեմն նաև՝ անգլերեն; Վեհափա
ռը մեծ ուշադրությամբ Էր հետևում նրա 
խոսքին, երբեմն նաև ինքն Էր իր կողմից 
շատ յուրահատուկ կերպով միջամտում՝ 
մեկ բառով կամ նախադասությամբ; Երբ 
Պրիմակովը ներկայացրեց Հնդկաստա
նի ներկայացուցչին, որը Ազգային կոնգ
րես կառավարող կուսակցության ղեկա
վարներից Էր և երևելի անձնավորութ
յուն, Վեհափառը շատ բարի խոսքեր ա
սաց Հնդկաստանի մասին՝ հիշեցնելով 
հայ-հնդկական պատմական կապերի և 
հայ համայնքի մասին; Վեհափառը շատ

վը, ներկայացնելով Սոյսալին, ուղղակի 
ասաց. «Նա ներկայացնում Է Թուրքիան, 
գրում Է տարբեր թերթերում զանազան, 
այդ թվում քաղաքական և պատմական 
հարցերի վերաբերյալ»; Ե. Պրիմակովի 
ակնարկն առ այն, որ Սոյսալը գրում Է քա 
ղաքական և պատմական հարցերի մա
սին, նրբին ակնարկ Էր Սոյսալի այն հոդ
վածների մասին, որտեղ նա ժխտում Էր 
Հայոց ցեղասպանության փաստը, և դա 
հենց այդպես Էլ ընկալեցին բոլոր նրանք, 
ովքեր գիտեին Սոյսալին; Դա այդպես ըն
կալեց նաև Վեհափառը; Նա ժպտաց և 
շատ քաղաքավարի ձևով ասաց. «Բարի 
եք եկել», ինչպես մյուսներին Էր ասում 
և վերջ; Վեհափառն, այնուհետև, հակիրճ 
պատմեց Հայոց եկեղեցու մասին, կանգ 
առավ նաև հայ ժողովրդի պատմության 
հիմնական դրվագների վրա՝ չխուսափե
լով խոսել նաև Թուրքիայի կողմից իրա
գործված 1915թ. ցեղասպանության մա
սին; Այնուհետև սկսվեց շատ հետաքրքիր 
զրույց; Վեհափառին իր հարցն ուղղեց 
նաև Սոյսալը, որն ըստ Էության ելույթ Էր; 
Նա փորձում Էր ոչ միայն Վեհափառին, 
այլև մյուս ներկաներին համոզել, որ հա
յերը Օսմանյան կայսրությունում լավ 
պայմաններում են գտնվել, որ թուրքա
կան սուլթանները բարձր են գնահատել 
նրանց ունակությունն ու ա շխատասի
րությունը, հայերը բարձր պաշտոններ են 
զբաղեցրել օսմանյան կառավարության 
մեջ՝ որպես օրինակ նշելով, որ 1912- 
1914թթ. Օսմանյան կայսրության արտա
քին գործերի նա խա րա րի պաշտոնը 
զբաղեցրել Է հայազգի Գալուստ Նորա- 
տունկյանը և այլն; Վեհափառի պատաս
խանը եղավ շատ հանգիստ, տրամաբա
նական և լի արժանապատվությամբ; Նա 
Սոյսալին բառացիորեն ասաց հետևյալը.

«Ավելի լավ կլիներ սուլթաններն ա ռա ն 
ձին հայերի պաշտոններ չտային, քան 
կազմակերպեին զանգվածային կոտո
րածներ»; Ապա ժպտալով Ամենայն Հայոց 
կաթողիկոսը դիմեց Սոյսալին՝ ասելով. 
«Ես հասկանում եմ, որ Թուրքիան դեռևս 
պատրաստ չԷ ընդունելու Հայոց ցեղաս 
պանությունը, դա ժամանակ Է պահան
ջում, որպեսզի թուրքերի մտածողության 
ու հոգեբանության մեջ տեղի ունենա 
համապատասխան փոփոխություն, իսկ 
դա վաղ թե ուշ, տեղի Է ունենալու»;

Պատվիրակության բոլոր անդամնե
րը մեծապես տպավորված Էին Վեհափա
ռի այդ խոսքերից և պահվածքից; Բաժան
ման պահը շատ հուզիչ Էր; Պատվիրա
կության բոլոր անդամները մոտենում 
Էին Վեհափառին, սեղմում նրա ձեռքը, 
խոնարհվում և շնորհակալական խոսքեր 
ուղղում նրան՝ չթաքցնելով, որ այդ պա
հին նրանք շատ երջանիկ են; Իսկ ես 
շատ հպարտ Էի;

Շատ գոհ Էր նաև ակադեմիկոս Պրի
մակովը; Նա խիստ տպավորված Էր Վե
հափառի այն բանաձևից, որ Թուրքիան 
դեռևս պատրաստ չԷ ճանաչելու Հայոց 
ցեղասպանությունը, և շատ խորիմաստ 
համարեց թուրքերի մտածողության և 
հոգեբանության մեջ համապատասխան 
փոփոխության անհրաժեշտության մա
սին նրա տեսադրույթը; Նա դա համարեց 
նորություն, որին պատկանում Է Հայոց 
ցեղասպանության ճանաչման հեռանկա
րը; Իր հիացմունքը հայտնելով Վեհափա
ռի հետ հանդիպման, Վազգեն Առաջինի 
խորիմաստ մտքերի, բարձր կուլտուրա
յի և ցուցաբերած դիվանագիտական մեծ 
տակտի վերաբերյալ՝ Ե. Պրիմակովը շեշ- 
տեց, որ «Հայոց եկեղեցին կարող Է 
հպարտանալ, որ նման ղեկավար ունի, 
իսկ հայ ժողովուրդը՝ նման բարձրակարգ 
մտավորական»;

X X X
Ակադեմիկոս Ե. Պրիմակովը 1977

1988 թթ. զբաղեցնում Էր ԽՍՀՄ ԳԱ արևե
լագիտության ինստիտուտի տնօրենի 
պաշտոնը; Այդ տարիները եղան գիտա
կան սերտ համագործակցության տարի
ներ նրա գլխավորած ինստիտուտի և ՀՀ 
ԳԱԱ արևելագիտության ինստիտուտի 
միջև, մասնավորապես գիտական կադ
րերի պատրաստման, համատեղ գիտա
կան աշխատանքներ կատարելու, գիտա
կան համաժողովներ անցկացնելու և այլ 
ոլորտներում; 1985 թ. մեր երկուսի նա
խաձեռնությամբ և մեր ինստիտուտների 
ջանքերով Երևանում գումարվեց արա
բագետների համամիութենական IV գխ  
տաժողովը, որը գնա հա տվեց որպես 
կարևոր իրադարձություն; Այդ և այլ գխ  
տաժողովներում մշտապես քննարկվող 
թեմաներից մեկը եղել Է ցեղասպանութ
յան, առաջին հերթին Հայոց ցեղասպա
նության հարցերի քննարկումը, որին 
կարևոր նշանակություն Էին տալիս ոչ 
միայն հայ, այլև Ռուսաստանի արևելա
գետները, այդ թվում՝ Ե. Պրիմակովը; Հա
մագործակցության կարևոր ձևերից 
մեկը փոխադարձ այցելություններն ^6

երևանում մեկնարկեց «Տահուկյանական ընթերցումներ 
միջազգային հայերենագիտական գիտաժողովը

ՀՀ ԳԱԱ Հրաչյա Աճառյանի անվան լեզվի ինստիտու
տում վերջերս տեղի ունեցավ «Տահուկյանական ընթեր
ցումներ» միջազգային հայերենագիտական գիտաժողո 
վը; Գիտաժողովին մասնակցում Էին գիտնականներ Հա
յաստանից, ԱՄՆ-ից, Կանադայից, Ավստրիայից, Շվեդիա
յից, Իրանից, Եգիպտոսից, Սիրիայից, Լիբանանից; ՀՀ 
ԳԱԱ հայագիտության և հասարակական գիտություննե
րի բաժանմունքի ակադեմիկոս-քարտուղար, ակադեմի
կոս Յու. Սուվարյանն իր բացման խոսքում նշեց, որ ան
ցած տարիների ընթացքում գիտական հանրության ու
շադրությանն են ներկայացվել լեզվի ուսումնասիրութ
յան տարբեր բնագավառներին վերաբերող հարյուրա
վոր աշխատանքներ, տեղի են ունեցել արդյունավետ 
քննարկումներ և բանավեճեր, որոնք Էականորեն նպաս

տել են հայ լեզվաբանական մտքի զարգացմանը; Ողջույ
նի խոսքով հանդես եկան նաև ԱՄՆ-ի հայագիտական 
ուսումնասիրությունների ընկերակցության նախագահ, 
ՀՀ ԳԱԱ արտասահմանյան անդամ Գեորգ Բարդակչյա- 
նը, ՀՀ ԳԱԱ Մանուկ Աբեղյանի անվան գրականության 
ինստիտուտի տնօրեն Ավետիք Իսահակյանը; Այնուհետև 
գիտաժողովին ներկայացված զեկույցները նվիրված 
Էին հայոց լեզվի զարգացմանը, կառուցվածքին, գործա
ռույթներին;

Նշենք, որ «Տահուկյանական ընթերցումներ» խորագ
րով գիտաժողովները լեզվի ինստիտուտում կազմա
կերպվում են ամեն տարի՝ սկսած 2006 թվականից։

ՀՀ ԳԱԱ տ ե ղ ե կ ա տ վա կա ն -վ ե ր լո ւծա կա ն
կ ե ն տ ր ո ն

չինչ չխանգարի, այսինքն՝ չլի
նեն խոշորամասշտաբ օգտ ա 
գործումներ, ինչն անհնար է 
Մերձավոր Արևելքում; Այսպխ 
սով, ստացվում է ջրի դեֆիցիտ; 
Ըստ դոկտոր Ֆալկերմանի մե
թոդի, եթե տվյալ երկրի բնակ
չության յուրաքանչյուր շնչին 
տարեկան բաժին է ընկնում 
1700 խոր. մետրից պակաս 
ջուր, ապա այդ երկրում առկա է 
«ջրային լարվածություն», իսկ 
եթե այդ ցուցանիշը 1000 խոր. 
մետրից ցածր է, ապա այդ երկխ 
րը ջրի դեֆիցիտ ունի;

1955թ. աշխարհում ջրի ^  
ֆիցիտ ունեին յոթ երկրներ, ո
րոնցից երեքը՝ Կատարը, Հոր- 
դանանը և Քուվեյթը, գտնվում 
են Մերձավոր Արևելքում; 
1990թ. սկսած՝ վերոհիշյալ յոթին 
ավելացան ևս 13 երկրներ, ո  
րոնցից ութը՝ Ալժիր, Իսրայել, 
Բահրեյն, Սաուդյան Արաբիա, 
Սոմալի, Թունիս, Արաբական 
Միացյալ էմիրություններ, Եմեն, 
Մերձավոր Արևելքում են; ՄԱԿ-ի 
տվյալներով 2025 թ. ևս յոթ մեր  
ձավորարևելյան երկրներ՝ Ե-

բերությունները կարգավորվել 
են իսլամական օրենքներով; 
Շարիաթի կանոններից մեկն ա
սում էր, որ այն մարդը, որը լավ 
է փորում, իրավունք ունի առա
ջինն օգտվել այդ ջրից, բայց նա 
չի կարող մերժել այլ մարդկանց 
և կենդանիներին օգտվել այդ 
նույն ջրից; Ոմանք ներկայում 
սկսել են շահարկել այս կանոնը 
և մեկնաբանել ուրույն ձևով; Գե
տերի ակունքները վերահսկող 
երկրները (օրինակ՝ Թուրքիան)

Թուրքիան որոշեց Աթաթուրքի 
ջրամբարի դիմաց նոր արհես
տական լիճ կառուցել և այնտեղ 
ուղղել Եփրատի ջրերը; Այդ քայ
լով փորձում էր ճնշում գործադ
րել Սիրիայի վրա, որպեսզի 
վերջինս դադարեցնի Քրդական 
Աշխատավորական կուսակցութ
յանը ցուցաբերվող օգնությունը; 
Այս նախագծի իրականացումը 
ջրի սով կառաջացներ նաև Ի- 
րաքում; Սիրիան և Իրաքը, ո  
րոնք մինչ այդ անհաշտ թշնամի

«ՏՐԱՅՒՆ ԽԱՐԱ2ԱՆԸ» 
ՄԵՐՁԱՎՈՐ ԱՐԵՎԵԼՔՈՒՄ
Ջուրը միշտ էլ բացառիկ 

նշանակություն է ունեցել Մեր
ձավոր Արևելքի ժողովուրդների 
կյանքում; 20-րդ դ. Մերձավոր 
Արևելքում հակամարտություննե
րի ավանդական պատճառ հա
մարվել է նավթային գործոնը; Պե
տությունները վիճել են սահման
ների ճշգրտման շուրջ՝ հուսալով, 
որ ավազի յուրաքանչյուր քառ. 
կիլոմետր կարող է դառնալ հարս
տության նոր աղբյուր; Ավելին, 
այդ սահմանների մեծ մասը որոշ
վել է նավթի առկայությունը հաշ
վի առնելով; Մինչդեռ ջրի ռե
սուրսների օգտ ա գործմա ն  
հարցը ա մենա հա վա նա կա ն  
կոնֆլիկտածին գործոնն է Մեր
ձավոր Արևելքի ապագա քաղա
քական կյանքում;

Թուրքիայից մինչև Օման, Ե
գիպտոս և Լիբիա տարածվող 
բոլոր երկրների գերխնդիրն այ
սօր ջրի կարիքների բավարա
րումն է, քանզի գնալով խիստ 
անհամատեղելի են դառնում 
այդ երկրների բնակչության ա
ճի և ջրի պահանջների տեմպե
րը; Տարածաշրջանի ամենամեծ 
գետի՝ Նեղոսի ավազանի բնակ
չությունը կրկնապատկվում է 
յուրաքանչյուր երեսուն տարին 
մեկ, մինչդեռ ջրի քանակը չի ա
վելանում; Ավելին, գետի ջրերի 
վերականգնման միջին նորման 
կազմում է տասնութ օր, իսկ մեծ 
լճերինը՝ հազար տարի; Այն էլ 
այն դեպքում, եթե տվյալ ջրային 
ավազանի վերականգնմանը ո

գիպտոս, Եթովպիա, Իրան, Լի
բիա, Մարոկկո, Օման, Սիրիա, 
կմտնեն այդ ցուցակի մեջ; Դա 
նշանակում է, որ Մերձավոր 
Արևելքում կլինեն 18 երկրներ, 
որոնք կունենան ջրի դեֆիցիտ; 
Մերձավոր Արևելքի բնակչութ
յունը 1990 թ. 314 մլն մարդ էր, 
2020թ. այն կկազմի 348 մլն 
մարդ, իսկ ջրի պահանջը տա
րեցտարի ավելանում է 470 մլրդ 
խոր. մետրով; Դա 132 մլրդ խոր. 
մետրով ավելի է, քան ամբողջ 
ջրային պ ա հա նջները  (այդ 
թվում՝ պահուստայինը) միասին 
վերցրած; Սա սպառնում է դա ռ

պնդում են, որ իրենք պ ետք է 
վերցնեն այնքան ջուր, որքան ու
զում են, իսկ գետերի ստորին հո
սանքներում տեղակայված երկր 
ները (օրինակ՝ Եգիպտոսը) միշտ 
առարկել են այս տեսակետի դեմ; 
Միջազգային իրավունքի՝ ջրային 
հարցի հետ կապված անորոշութ
յունն առաջացնում և առաջացնե
լու է բազմաթիվ վեճեր; Եզակի 
դեպքեր կան, երբ ՄԱԿ-ը կամ Մի
ջազգային դատարանը վճիռ ար
ձակած լինեն սահմանային գե
տերի կամ լճերի ջրերի համատեղ 
օգտագործման վերաբերյալ;

Ջրային հարցը եղել և մնում

նալ լարվածության և կոնֆլիկ
տածին աննախադեպ աղբյուր;

Ջրային ռեսուրսների համա
տեղ օգտագործման վերաբեր 
յալ որևէ կոնկրետ համաձայնա
գիր չկա; Նախկինում այդ հարա

է տարածաշրջանում ամենահին 
հակամարտության՝ արաբ-իս- 
րայելականի առանցքային հա ր  
ցերից մեկը, իսկ Թ ուրքիան 
ջրային հարցերում լուրջ տարա
ձայնություններ ունի Իրաքի և Սի
րիայի հետ; Մերձավոր Արևելքում 
առկա են երեք խոշոր «ջրային 
համակարգեր»՝ Նեղոսի, Տիգրի^ 
եփրատյան և Հորդանանի ավա
զանները; Երեքում էլ այս հարցի 
շուրջ առկա են լուրջ տարաձայ
նություններ և հակամարտութ
յուններ;

ՏԻԳՐԻՍ-
ԵՓՐԱՏՅԱՆ
ԱՎԱԶԱՆ

«Ջրային խարազանի» քա 
ղա քականութ յա ն կիրառման 
լավագույն հմտությունը դրսևո
րում է Թուրքիան; Դեռ 1990 թ.

ներ էին (1975 թ. այս երկրները 
քիչ էր մնում պ ա տ երա զմ  
սկսեին Սիրիայում աս-Սաուրա- 
յի ջրամբարի կառուցման պատ
ճառով), թողեցին տա րա ձա յ
նությունները և սկսեցին զին
ված հակազդեցության համա
տեղ ծրագրեր մշակել; Երեք շա
բաթ անց Թուրքիան դադարեց
րեց նախագծի իրականացումը;

Թուրք-սիրիական հարաբե
րություններն այժմ էլ լարված 
են; Թուրքիան նախատեսում է 
Եփրատի ավազանում կառուցել 
22 ջրամբար, որոնցից առայժմ 
կառուցվել է կեսը; Եթե բոլոր 22 
ջրամբարներն էլ կառուցվեն, 
Սիրիան կկորցնի Եփրատի ջրե
րի 40 տոկոսը; Եփրատից հետո 
Թուրքիան նախատեսում է օգ
տագործել Տիգրիսի ջրերը; Դա 
ուղղակի հարված է Իրաքի շա
հերին, որի ջրի պաշարների 90 
%-ը կազմում են Տիգրիսի ջրե
րը; Դեռ 1990 թ. սկզբներին 
Թուրքիայի նախագահ Սուլեյ֊ 
ման Դեմիրելը հայտարարեց. 
«Ոչ Սիրիան, ոչ Իրաքը չեն կա
րող պահանջներ ներկայացնել 
Թ ուրքիայի գետ երի նկատ^ 
մամբ, ինչպես Անկարան պա 
հանջ չի ներկայացնում նրանց 
նավթի նկատմամբ; Մենք իրա
վունք ունենք ինչ-որ բան կիսե
լու՝ ջուրը՝ Թուրքիային, նավթը՝ 
նրանց; Մենք չենք ասում բերեք 
համատեղ օգտագործենք նավ
թային պաշարները, նրանք էլ 
չպետք է ասեն ջրի համատեղ 
օգտագործման մասին»; Տիգ- 
րիս-եփրատյան ավազանը և եր
կու գետերի միացման շրջանը՝ 
Շատտ ալ-Արաբը, իրանա-իրաք- 
յան ութամյա  պ ա տ երա զմի  
(1980-1988 թթ.) հիմնական 
պատճառներից մեկն էր; Իրաքը 
ցանկանում էր Իրանի հետ 
սահմանը Շատտ ալ-Արաբի 
կենտրոնից տեղափոխել դրա 
արևելյան ափը, որից հետո նա
խատեսվում էր «կառուցել եր
րորդ գետը» և չորացնել Բ ա ս  
րայից հյուսիս ընկած ճահիճնե
րը, որտեղ ապրում էին Իրանի 
կողմից աջակցություն ստացող 
ընդդիմադիր շիաները; 

(շարունակելի)

Ա րտ ա կ ՀՈՎՀԱՆՆԻՍՅԱՆ 
Պ ա տ մա կա ն  

գ իտ ո ւթ յո ւն ն ե ր ի  
թեկնա ծո ւ, դ ո ց ե ն տ

Լույս է տեսել
Լույս Է տեսել «Պատմաբա– 

նասիրական հանդեսի»  այս 
տարվա  անդրանիկ համարը։ 
Այն, ինչպես միշտ, բաղկացած  
Է մի քանի բաժիններից։

«Հոդվածներ, հաղորդում– 
ներ » բաժնի առաջին մասն 
սկսվում Է Աելիտա Դոլուխան– 
յանի «Ստեփանոս Օրբելյանի 
պատմության ֆրանսերեն ա– 
ռաջին թա րգմա նո ւթ յո ւնը»  
հոդվածով։ Հայաստանի ճար
տարապետության պատմութ
յան հիմնովին վերա նա յմա ն  
խնդրին Է անդրադարձել Վա
հագն Գրիգորյանը։Անուշավան 
Զաքարյանը հոդված Է հրապա
րակել (ռուսերեն) Պետերբուր 
գի զինվորական-իրավաբանա- 
կան ակադեմիայի պրոֆեսոր, 
գնդապետ, լրագրող, հրապա
րա կա խ ոս , հա սա րա կա կա ն  
գործիչ Վ. Ի. Պլետնյովի՝ Հայ
կական հարցի վերաբերյալ Ա
ռաջին համաշխարհային պա 
տերազմի նախօրեին կարդա
ցած դասախոսության մասին։ 
Հայոց ցեղասպա նությա նը և 
հրեական հոլոքոստին նվիր
վա ծ  թա նգարա նների մշտ ա 
կան ցուցադրությունների հա
մեմատական վերլուծությամբ 
հանդես Է եկել Խաչատուր Կ ո  
բելյանը։ Գևորգ Վարդանյանն 
իր հոդվածում բացահայտել Է 
հույների տեղահանություննե
րի ու կոտորածների և Հայոց 
ց եղա սպ ա նո ւթ յա ն  (1913- 
1923թթ.) միջև եղա ծ զո ւգա 
հեռները։ Առաջին մասն ա 
վարտվում Է Արարատ Հակոբ
յանի «Ռուսաստանի ու Հայաս
տանի խորհրդայնացման գոր
ծընթացների և միակուսակցա- 
կան վարչակարգի հա ստ ա տ 
ման մի քանի պատմական զու
գահեռներ» հոդվածով։

Երկրորդ մասի առաջին  
հոդվա ծը Համլետ Սարգսյա- 
նինն Է; Մարիամ Գևորգյանը 
վեր Է հանել Հակոբ Պարոնյա- 
նի «Ազգային ջոջեր>^ի գրա- 
պատմական արժեքը։ Վարսիկ 
Ներսիսյանը կատարել Է հայ
կական ժողովրդական հանե
լուկների լեզվաոճական վեր
լուծություն; Արամ Հովհաննիս
յանի հոդվա ծում  գիտ ա կա ն  
քննության Է ենթարկվել Կիլխ 
կիա յի հա յկա կա ն  թ ա գա վո 
րության և Կարամյան պետութ
յա ն հա րա բերո ւթ յունների  
պատմության մի հատված (13- 
րդ դա րի  2-րդ կես )։ Աննա 
Արևշատյանն ուսումնասիրել Է 
«Յաղագս գիտ ութեա ն ձա յ
նից» մեկնության հեղինակի  
հարցը՝ Անանիա Նարեկացի՞, 
թե՞ Անանիա Շիրակացի։

«Քննարկումներ» բաժնում 
Պավել Չոբանյանն ա նդ րա 
դարձել Է Ղարաբաղի խաների 
օրինականության հարցին՝ Շու- 
շիի քա ղա քա կա ն  պ ա տ մութ
յան հա մա տ եքստ ում  (ռուսե
րեն )։ Արտակ Մաղալյանը գխ  
տականորեն քննել Է Արցախի 
մելիքների պ ա տ մութ յա ն  մի 
քանի հարցեր։

«Հրապարակումներ» բաժ
նում Գայանե Մախմուրյանը  
ներկայացրել Է Հայոց ազգային 
խորհրդի նիստերի՝ Հայաստա
նի Հանրապետության անկա 
խությանն առնչվող արձանագ
րությունները։ Ռուբեն Սահակ- 
յանը հրապարակել Է պրոֆեսոր 
Վ. Վ. Սապոժնիկովի հաշվետ
վությունը՝ Առաջին համա շխա ր  
հային պատերազմի ժամանակ 
ռուսա կա ն զորքերի  կողմից  
գրա վվա ծ Արևմտյան Հա յա ս  
տանի մի շարք շրջանների 
նախնական հետազոտութ- ՝^ յ

ԱԿԱԴԵՄԻԿՈՍ ՊՐԻՄԱԿՈՎԸ...
^■4 Էին և համատեղ հետաքրքրություն 

ներկայացնող գիտական խնդիրնե
րի քննարկումը; Հենց այդ նպատակով 
1985թ. Հայաստան ժամանեց Ե. Պրիմա
կովը՝ որպես մեր ինստիտուտի հյուր; Նա 
բազմաթիվ հանդիպումներ և զրույցներ 
ունեցավ ինչպես հանրապետության ղե
կավարության, այնպես Էլ գիտնականնե
րի հետ; Նա զեկուցումով հանդես եկավ 
մեր ինստիտուտի ընդլայնված գիտ ա
կան խորհրդում արևելագիտության 
զարգացման հեռանկարների մասին, ո  
րին ներկա Էին նաև գիտական այլ կենտՒ 
րոնների ներկայացուցիչներ; Այդ նիստի 
ժամանակ ելույթ ունեցավ ակադեմիկոս 
Ս. Երեմյանը; Դիմելով Ե. Պրիմակովին՝ 
նա ասաց, թե ինքը չի պատկերացնում, 
թե ինչ կպատահի Հայաստանի և հայութ
յան հետ, եթե Ռուսաստանը լքի և հեռա
նա; Նա այն աստիճանի հուզվեց, որ ընդ
հատումներով Էր շարունակում իր խոս
քը և չկարողացավ այն ավարտին հասց
նել; Նա նկատի ուներ Հայոց ցեղասպա
նության նա խ ա դեպ ը, որը կարող Է 
կրկնվել, եթե ռուսները հեռանան; Ե. Պրի
մակովը հենց այդպես Էլ հասկացավ Ս. Ե- 
րեմյանին և շտապեց հանգստացնել հայ 
պատմաբանին, թե այդպիսի վտանգ Հա
յաստանին չի սպառնում, քանի որ սովո
րաբար ռուս զինվորը չի հեռանում այն
տեղից, որտեղ գտնվում Է; Եվ դիմելով Ս. 
Երեմյանին, նա հարցրեց. «Դուք այդպխ 
սի բան հիշո՞ւմ եք»;

Երևան գալու նախօրյակին Մոսկվա- 
յում լույս Էր տեսել Ե. Պրիմակովի նոր աշ
խատությունը՝ «Մի դավադրության պատ
մություն. ԱՄՆ-ի մերձավորարևելյան քա 
ղաքականությունը 70 ^ կա ն  թվականնե- 
րին-80-ականների սկզբներին»; Մեր 
ինստիտուտի տնօրեն Գ. Սարգսյանի և 
ինձ հետ (ես այն ժամանակ ինստիտու
տի տնօրենի տեղակալ Էի և Արաբական 
երկրների բաժնի վարիչ) կա յա ցա ծ 
զրույցների ընթացքում հասունացավ 
Պրիմակովի այդ աշխատությունը հայե
րեն թարգմանելու և հրատարակելու գա
ղափարը, որն արաբագետ Ե. Պրիմա- 
կովն ընդունեց մեծ ուրախությամբ. դրա 
իրականացման պարտականությունները

դրվեցին ինձ վրա; Ես ուրախությամբ 
ստանձնեցի այդ հանձնարարությունը, 
քա նի որ նշված ա շխատ ութ յա ն մեջ 
քննարկվող հարցերը շոշափում Էին մեր
ձավորարևելյան այն երկրների՝ առաջին 
հերթին Լիբանանի և Սիրիայի շահերը, 
որտեղ հանգրվանել Էին ցեղասպանութ
յունից փրկված հայերի ժառանգները և 
առնչվում Էին նրանց անվտանգության 
խնդիրներին։ Աշխատությունը թարգման
վեց հայերեն 1986 թ. և լույս տեսավ 
1987թ. «Հայաստան» հրատարակչության 
կողմից՝ իմ Աառաջաբանով; Սակայն 
նախքան հրատարակելը, ես նամակով 
դիմեցի ակադեմիկոս Ե. Պրիմակովին՝ ա
ռաջարկելով նրան գրել հատուկ առաջա- 
բան հայկական հրատարակության հա
մար; Նա սիրով համաձայնվեց և ինձ 
փ ոստով ուղարկեց հայ ընթերցողին 
հա սցեագրվա ծ իր Առաջաբանը, որը 
նույնպես թարգմանվեց հայերեն և իր 
տեղը գտավ այդ գրքում; Ահա այդ Առա- 
ջաբանը, որը ներկայացնում ենք այնպես, 
ինչպես ուղարկել Է հեղինակը՝ ոչինչ չա- 
վելացնելով և ոչինչ չպակասեցնելով;

«ՀԱՅ ԸՆԹԵՐՑՈՂԻՆ 
Ես չափազանց ուրախ եմ, որ «Մի 

դավադրության պատմություն» գիրքը 
թարգմանվել Է հայերեն և մատչելի կդա ռ 
նա հայ ընթերցողների լայն շրջաններին;

Հայաստանը կապված Է Արևելքի հետ 
ոչ միայն իր աշխարհագրական դիրքով, 
այլև նրանով, որ մի ամբողջ շարք հիա
նալի հայ գիտնականներ, ճա նապ ար
հորդներ, վաճառականներ, միսիոներներ 
իրենց ժամանակի զգալի մասը, իսկ ո  
մանք ամբողջ կյանքը նվիրել են Արևել
քի ուսումնասիրությանը, նրա վերաբեր
յալ տարատեսակ, հաճախ եզակի գիտ ^  
լիքների կուտակմանը, որոնք ներկայաց
րել և ներկայացնում են անանց արժեք; 
Իզուր չԷ, որ հայկական ձեռագրերը եղել 
են և շարունակում են մնալ հետաքրքրա
կան աղբյուրներ, որոնցով կարելի Է բազ
մակողմանիորեն դատել Արևելքի կյանքի 
մասին միջին դարերում և նոր շրջանում; 
Հայաստանն ընդհանրապես մեծ դեր Է 
խաղացել համաշխարհային քաղաքակր
թության զարգացման մեջ;

Հայաստանը կապված Է հատկապես 
Մերձավոր Արևելքի հետ նաև այն պատ
ճառով, որ արյունալի ցեղասպանությու
նից հետո նրա շատ դուստրեր և որդիներ 
ապաստան գտան այս շրջանի երկրներում; 
Ինչպես երևում Է, կարելի Է ընդհանրապես 
համարել, որ հայ ժողովրդի պատմությունը 
ներառել Է Արևելքում տեղի ունեցած պատՒ 
մական շատ պրոցեսներ;

Հա յա ստ ա նն ա յսօր Սովետական 
Միության անբաժան մասն Է; Բնական Է, 
որ հանրապետության հասարակայնութ- 
յանը, ինչպես նաև սովետական ամբողջ 
հասարակայնությանը, խորապես հե- 
տաքրքրում և հուզում են այն իրադար
ձությունները , որոնք տեղի են ունենում 
Մերձավոր Արևելքում, մի շրջանում, որը 
գտնվում Է ԽՍՀՄ-ի սահմանների մոտ;

Համարյա քառասուն տարի Է, ինչ շա
րունակվում Է մերձավորարևելյան կոնֆ
լիկտը, որն արդեն տարել Է հազար-հա- 
զարավոր մարդկային կյանքեր, պատճա- 
ռել հսկայական նյութական վնաս; Ող
բերգությունը, որի մեջ բոլոր ժամանակ
ների ընթացքում ընկղմվել Է արաբական 
աշխարհը Միացյալ Նահանգների կողմից 
պաշտպանություն գտնող Իսրայելի Էքս 
պանսիոնիստական քաղաքականության 
հետևանքով, դարձել Է մի ծանր Էջ նաև 
տասնյակ հազարավոր հայերի, գլխավորա
պես Լիբանանի բնակիչների կյանքում;

Սովետական Միությունը հա ստ ա տ ա  
կամորեն և հետևողականորեն հանդես Է 
գալիս հանուն մերձավորարևելյան 
կոնֆլիկտի կայուն, արդարացի և համա
պարփակ կարգավորման; Դա միակ ու
ղին Է, որով պիտի ընթանա մարդկությու
նը, եթե նա իսկապես շահագրգռված Է 
արդարությամբ, անվտանգությամբ և խա 
ղաղությամբ, և որի իրավունքն ունեն մեր 
մոլորակում բնակվող բոլոր ազգերը;

Կցանկանայի սրտագին շնորհակա
լություն հայտնել պրոֆեսոր Ն. Հ. Հով
հաննիսյանին և բոլոր նրանց, ովքեր օգ 
նել են գրքի հայերեն լույսընծայմանը;

6.02.86 թ.
Ակադեմիկոս Ե.Մ. Պրիմակով» 
Ն իկոլա յ ՀՈՎՀԱՆՆԻՍՅԱՆ 

ՀՀ ԳԱԱ թ ղ թ ա կի ց  ա ն դ ա մ

Ը ն դ հ ա ն ո ւր  ժ ո ղ ո վ ք
բողոքում է Լ պահանջում
Հուլիսի 4-ին տեղի ունեցավ ՀՀ ԳԱԱ համակարգի կոլեկտիվի ընդ

հանուր ժողովը։
ժողովին ներկա Էին ՀՀ ԳԱԱ նախագահ, ակադեմիկոս Ռադիկ Մար 

տիրոսյանը, ՀՀ ԳԱԱ նախագահության անդամներ, ակադեմիայի կա
ռույցների ներկայացուցիչներ։

Քննարկման թեման ակադեմիական համակարգի աշխատողնե
րի սոցիալական ծանր վիճակն Էր, որը պայմանավորված Է գիտութ
յան աշխատողների ցածր, անպատվաբեր աշխատավարձով։

ժողովի մասնակիցների իրավացի զայրույթն ու դժգոհությունն Էր 
հարուցել այն փաստը, որ հուլիսի 1-ից պետական ծառայողների աշ
խատավարձերի բարձրացման որոշումը շրջանցել Է գիտություննե
րի ազգային ակադեմիան՝ իր ստորաբաժանումներով հանդերձ։

Բուռն քննարկումներից հետո ժողովը որոշեց.
1. Վերադաս օղակներից բացատրություն պահանջել, թե ինչու Է 

շրջանցվել ակադեմիական հանրությունը և անհապաղ բարձրացնել 
նաև ակադեմիական համակարգի աշխատողների աշխատավարձը, 
որը անգամ ցածր Է սպառողական մինիմումից։

2. Մտավոր աշխատանքը ծանր, հուզական և երբեմն անգամ ռիս
կերի հետ կապված գործունեություն Է։ Հետևաբար արդարացի կլի
նի, որ գիտնականները նույնպես օգտվեն ամենամյա լրացուցիչ ա ր  
ձակուրդից։

3. Կառավարությունից պահանջել, որ գիտությունների դոկտոր
ներին և թեկնածուներին տրվող հավելավճարները գումարվեն թո
շակի գնացած գիտնականների կենսաթոշակներին՝ որպես վաստա
կած գիտական երկարամյա աշխատանքի վարձատրություն։

Ինչպես տեսնում եք, հարգելի կառավարություն, ակադեմիական 
համակարգի աշխատողների խնդրանք-պահանջները չափազանց 
համեստ են, և հարգանքը գիտության և գիտության մարդկանց նկատ
մամբ պետք Է հուշի Ձեզ կայացնել արդարամիտ որոշում։

Կ իմա  ՄԻՔԱՅԵԼՅԱՆ
ՀՀ ԳԱԱ ա րհ մի ո ւթ յա ն  մ իա ց յա լ կ ոմ իտ եի  ն ա խ ա գ ա հ

Անվանի պատմաբան Աբգար Հովհաննիսյանի հիշատակը 
հավերժացնող հուշատախտակ Երևանում

Հունիսի 6-ին Մաշտոցի 9 հասցեում տեղի ունեցավ անվա
նի պատմաբան, ակադեմիկոս Աբգար Հովհաննիսյանի հիշա
տակը հավեիժացնող հուշատախտակի հանդիսավոր բացու
մը։ Միջոցառմանը ներկա էին ՀՀ ԳԱԱ նախագահ, ակադեմի
կոս Ռադիկ Մարտիրոսյանը, ՀՀ ԳԱԱ ակադեմիկոս Վլադիմիր 
Բարխուդարյանը, գիտական հասարակության ներկայացու
ցիչներ։

«Մեծ է Աբգար Հովհաննիսյանի դերը հայ գիտության, 
հատկապես հայագիտության և հումանիտար գիտություննե
րի զարգացման գործում։ Աբգար Հովհաննիսյանին շատ բարձր 
էին գնահատում ոչ միայն Հայաստանում, այլև Ֆրանսիա- 
յում»,– իր ելույթում նշեց ՀՀ ԳԱԱ նախագահ, ակադեմիկոս Ռա
դիկ Մարտիրոսյանը։

«Աբգար Հովհաննիսյանը շատ առանձնահատուկ, ինքնա
տիպ անձնավորություն էր և տաղանդավոր գիտնական... Մեծ 
վաստակ ունի նաև որպես դասախոս։ Նրա հիշատակը մնա
յուն հետք է թողել»^ ասաց ՀՀ ԳԱԱ ակադեմիկոս Վլադիմիր 
Բարխուդարյանը։

Ելույթներով հանդես եկան նաև գիտական հասարակո^  
յան այլ ներկայացուցիչներ։

Աբգար Հովհաննիսյանը գիտական աշխատանքը զուգակ
ցել է գիտակազմակերպական գործունեության հետ։ Հայաս
տանի գիտությունների ազգային ակադեմիայի հիմնադրումից 
մի քանի տարի հետո, որպես տնօրեն, գլխավորել է ակադե
միայի պատմության ինստիտուտի աշխատանքները (1947
1953), վարել ՀՀ ԳԱԱ հասարակական գիտությունների բաժան
մունքի ակադեմիկոս քարտուղարի (1949-1960) և շուրջ քառորդ 
դար՝ փոխնախագահի պաշտոնները։ 1947թ. ընտրվել է ակա
դեմիայի իսկական անդամ։

Ընդհանուր պատմության անզուգական մասնագետը չի 
բավարարվել միայն Ֆրանսիական մեծ հեղափոխության տա
րիների գաղափարական հարցերի շրջանակներով։ ժամանա
կագրական առումով իր հետազոտությունների ոլորտն է նե
րառել հետագա պատմափուլը՝ 19-րդ դարի առաջին կեսը՝ 
չշրջանցելով նաև ֆրանսիական 1848 թ. հեղափոխությունը։

ՀՀ ԳԱԱ տ ե ղ եկ ա տ վա կա ն -վ ե ր լո ւծա կա ն
ծա ռ ա յո ւթ յո ւն

Աոփահավոոհայուհու
հհշաաահհհ

Այլևս մեզ հետ չէ գիտնական, 
բանաստեղծուհի և լրագրող Մեդո  
րա Խաչատրյանը, ում կյանքը ուսա
նելի օրինակ կարող է հանդիսանալ 
ոչ միայն իր ժամանակակիցների  
համար։

Մեդորա Սրապիոնի Խ ա չա տ ր
յանը ծնվել է Իջևանում։ 1954 թ., ա 
վարտելով Իջևանի թիվ 1 միջնա
կարգ դպրոցը, ընդունվել է Երևանի 
անասնաբուծական-անասնաբուժա- 
կան ինստիտուտ և ավարտել 1959 
թ.՝ ձեռք բերելով գիտնական-անա^  
նաբույժի մասնագիտություն։

1965 թ. պաշտպանել է թեկնածո
ւական թեզ՝ ստանալով կենսաբա
նական գիտութ յունների թեկնա 
ծուի աստիճան։ 1966 թ. ա շխ ա տ ա ն  
քի է անցել Հայաստանի կենդանա
բանության գիտ ահետ ազոտ ական  
ինստիտուտում։

Խոշոր եղջերավոր կենդանինե
րի մանրադիտակային կառուցված
քի երկարամյա  ուսումնասիրութ
յունների հիման վրա 1991 թ. պաշտ^ 
պանել է դոկտորական թեզ և ստա 
ցել գ յուղատ նտ եսական գիտ ութ
յունների դոկտորի աստիճան։ Ավե
լի քան 50 գիտական ա շխ ա տ ա նք
ների և 4 գյուտի հեղինակ է։

Մ եդորա  Խ ա չա տ ր յա ն ը  ՀՀ 
գիտնականների միության հիմնա
դիրներից էր և 1992 թ.փց ղեկավա 
րում էր կազմակերպության գ յո^  
ղատնտեսության բաժինը։

1997-1998 թթ. ՀՀ գյուղատ նտ ե
սության նա խ ա րա րին  առընթեր  
մշտական գործող գիտ ա մեթոդա 
կան խորհրդի քարտուղարն էր։ Որ
տ եղ  էլ ա շխ ա տ ե լ է գ իտ ութ յա ն  
նվիրյալը, աչքի է ընկել սկզբունքայ
նությամբ և գործիմացությամբ՝ իր 
ողջ կարողությունը ի սպաս դնելով 
ա նա սնա բո ւծա կա ն  գիտ ութ յա ն  
զարգացմանը։

Իր գիտական ա շխատ անքը Մե
դորա Խաչատրյանը զուգակցում էր 
գրական և լրագրողական գործու
նեությանը։ Նա բազմաթիվ գրքերի 
(շուրջ 150) և լրագրողական հոդ
վածների հեղինակ է։ Մեդորա Խ ա 
չատրյանը հասարակական ակտիվ  
գործիչ էր, ճանաչված հրա պ ա րա 
կախոս։

Վաստակաշատ գիտնականի և 
հիանալի մարդու հիշատակը միշտ 
վառ կմնա՝ շնորհիվ իր թողած գոր
ծերի, իմա ստ ա վորվա ծ կյանքի և 
լուսավոր հետագծի։

ՀՀ գ յո ւղա տ նտ ես ո ւթ յա ն  
ն ա խ ա ր ա ր ո ւթ յո ւն  

Գ յո ւղա տ նտ եսո ւթ յա ն  
ա ջա կց ո ւթ յա ն

հ ա ն ր ա պ ե տ ա կ ա ն  կ ենտ րոն

ոլորտում (ցեոլիտը հողագործության մեջ 
և անասնակերին որպես խթանիչ օգտ ա 
գործելու համար) բազմիցս դիմել ենք ՀՀ 
կառավարությանը, որն էլ մեր առաջար
կությունները, որպես կարգ, ուղարկել է 
ՀՀ գյուղատնտեսության նախարարութ
յանը; Նշեմ, որ գյուղատնտեսության նա
խարարությունից փոխնախարար պարոն 
Ռոբերտ Մակարյանի ստորագրությամբ 
մեր առաջին՝ հողագործության մեջ բնա
կան ցեոլիտների արդյունավետության 
հարցերին նվիրված առաջարկությանը 
ստացանք մի այնպիսի անհեթեթ պա 
տասխան, որի վերաբերյալ լռելը մեր

նավետության հարցով ՀՀ ԳԱԱ Մ. Քոթան 
յանի անվան տնտեսագիտության ինստի
տուտի կողմից ՀՀ կառավարությանն ենք 
դիմել 2 անգամ, սակայն ապարդյուն;

Դիմում ենք ևս մեկ անգամ և սկսում 
նախապատմությունից։

Գյուղացիները՝ նրանք, ովքեր շատ են 
առնչվում բնության հետ, ովքեր ամեն օր 
են լինում բնության գրկում, նկատել են, 
որ վայրի կենդանիները՝ եղջերուները, 
եղնիկները, այծյամները, ոչխարներն ու 
այծերը սպիտակավուն հող են ուտում; 
Սկզբնական շրջանում մարդիկ կարծում 
էին, թե այդ հողի մեջ աղ կա, և այդ կեն
դանիներն աղ են լիզում; Հետո, երբ գիտ

նակը՝ 301457, միջին կաթնատվությունը՝ 
2200 լ/տարի) սպասվող կաթի քանակը.

ա) առանց ցեոլիտների կիրառության 
կարող է կազմել 663.205.400 լ/տարի, 

բ) ցեոլիտների կիրառման պարագա
յում՝ 663.205.400x12,5^00+663.205.400= 
=746.106.075 լ/տարի;

Կաթնատվության աճը կարող է կազ
մել 82.900.675 լ/տարի,

2. դրսից հանրապետություն ներկր
ված կթու կովերի (գլխաքանակը՝ 1820, 
միջին կաթնատվությունը՝ 7000 լ/տարի) 
սպասվող կաթի քանակը.

ա) առանց ցեոլիտների կիրառության 
կարող է կազմել 12.740.000 լ/տարի,

ՀՀ բնական ցեոփտները որպես 
կաթնատվության բարձրացման խթանիչ

կողմից կլիներ ավելի «արժեքավոր» ան
հեթեթություն; Եվ չլռեցինք; Ուղարկեցինք 
փոխնախարարի պատասխանի անհեթե
թությունների վերաբերյալ պարզաբա 
նումներ և հիմնավորումներ; Այդ նամա
կագրությունները կրկնվեցին մի քանի 
անգամ; Ինչևէ, հարցը փակված չենք հա
մարում, քանի դեռ ՀՀ բնական ցեոլիտՒ 
ները չեն ներդրվել հողագործության մեջ;

Այժմ անդրադառնանք բնական ցեո- 
լիտների կիրառությանը անասնակերի 
մեջ; Տվյալ հարցով ՀՀ նախկին կառավա
րությանը դիմել ենք երկու անգամ և եր
կու անգամ էլ ՀՀ գյուղատնտեսության 
նախարարության փոխնախարարներ Ռ. 
Մակարյանի և Գ. Պետրոսյանի ստորագ
րությամբ ստացել ենք միևնույն բովան 
դակությամբ պատասխաններ՝ «Առաջար
կությունն ուղարկվել է գյուղատնտեսու
թյան աջակցության մարզային կենտրոն 
ներին»; ՀՀ մարզերից ստացանք երկու 
հեռախոսազանգ և, ապա, լռություն; Բնա
կան ցեոլիտներն այդպես էլ չեն ներդր
վել;

Փոխվեց ՀՀ կառավարությունը (մաս 
նակի); Որոշեցինք նորից կրկնել մեր ա
ռաջարկությունները՝ հույս փայփայելով, 
որ Հ. Աբրահամյանը կարող է աշխատել 
բոլորովին նոր ոճով, և ինչ-որ արդյունք 
կարող է ստացվել; Բայց, ոչ; Աշխատաոճն 
էլ նույնն է, կարողությունն էլ;

2014թ. հունիսի 12-ին ՀՀ վարչապե
տին հասցեագրված մեր առաջարկութ
յանն ի պատասխան ստացանք ՀՀ գ ^  
ղատնտեսության նախարարի առաջին 
տեղակալ պարոն Գրիշա Բաղիյանի պա
տասխանը (|Տ| Գ.Բ./Ա.Հ-1/3238-14);

Մինչ Գ. Բաղիյանի պատասխանի շա
րադրումը նշենք, որ այս անգամ մեր ա
ռաջարկությունը կառուցել էինք բոլորո
վին այլ ոճով. միջնակարգ կրթության 5- 
րդ (ԽՍՀՄ-ի) դասարանի թվաբանական 
հաշվարկով հիմնավորել էինք ցեոլիտնե
րի կիրառության պարագայում ՀՀ-ում 
կաթնատվության աճի քանակը, ցեոլիտ
ների ներդրման համար պահանջվող 
ծախսը և սպասվող տնտեսական ա րդ  
յունքը; Ստորև ամբողջությամբ բերում 
ենք ծավալով ոչ մեծ մեր առաջարկութ
յունը, որպեսզի հարգարժան ընթերցողի 
համար պարզ դառնա դրան ի պատաս
խան ուղարկված՝ փոխնախարարի ստո
րագրությամբ գրության բովանդակութ
յունը; Ահա այն.

«Բնական ցեոլիտներն անասնակերի 
մեջ որպես հավելում կիրառելու արդյու

նականներն անա լիզի ենթարկեցին 
տվյալ հողը, պարզվեց, որ դրանում գե
րակշիռ մեծամասնությամբ առկա են 
բնական ցեոլիտներ և բենթոնիտներ, ո
րոնք, երկուսն էլ շատ լավ ադսորբենտ^ 
ներ են; Այս հանգամանքն էլ դարձավ 
բնական ցեոլիտների և բենթոնիտների 
ա նասնակերի մեջ փորձա րկման 
սկզբնաղբյուրը; Հեռավոր արտասահ
մանյան երկրների և նախկին ԽՍՀՄ-ի 
հանրապետությունների փորձարկումնե
րով պարզվել է, որ ինչպես բենթոնիտնե- 
րը, այնպես էլ ցեոլիտները, առավել ևս 
ցեոլիտները, անասնակերի մեջ որպես 
անօրգանական հավելում օգտագործե
լիս բարձրանում են կենդանիների 
մսատվությունն ու կաթնատվությունը, 
ինչպես նաև լավանում (բարելավվում) 
են մսի և կաթի որակները (այդ մասին՝ 
շատ ավելի ընդարձակ ու մանրամասն 
գրվա ծ է նա խ որդ  նամակներում՝ 
13.05.2013թ. 04.04.2012թ. և
04.05.2012թ.);

Այս նամակում չենք քննարկի այլ կեն
դանիների՝ խոզերի և թռչունների վրա 
կա տ ա րվա ծ փորձերի արդյունքները 
(դրանք շատ բարձր են); Հիմա ցանկա
նում ենք հիշեցնել, որ կթու կովերի 
սննդային օրաբաժնում սննդի 5%-ի չա
փով բնական ցեոլիտ հավելելիս կաթ
նատվությունն ավելանում է միջինը՝ 
12,5%-ի չափով (հետազոտությունները 
կատարված են Երզոովետ ինստիտուտի 
գիտնականների կողմից դեռևս ԽՍՀՄ-ի 
տարիներին);

Բնական ցեոլիտները կթու կովերի 
կերաբաժնում որպես անօրգանական 
հավելում կիրառելիս կաթնատվության 
աճի վերաբերյալ հաշվարկները ցույց են 
տալիս, որ.

1. տեղական կթու կովերից (գլխաքա

բ) ցեոլիտների կիրառությամբ՝ 
12.740.000+(12.740.000̂ 12,5;100)=14.332.500 
լ/տարի;

Կաթնատվության աճը կարող է կազ
մել 1.592.500 լ/տարի;

Տարեկան սպասվող կաթի ընդհա
նուր քանակը կարող է կազմել.

ա) առանց ցեոլիտների կիրառության՝ 
663.205.400+12.740.000=675.945.400 լ/ 
տարի,

բ) ցեոլիտների կիրառությամբ՝ 
760.438.575 լ/տարի,

գ) կաթնատվության ընդհանուր աճը՝ 
84.493.175 լ/տարի;

Նախորդ առաջարկներից մեկին ի 
պատասխան ՀՀ գյուղատնտեսության 
փոխնախարար պարոն Մակարյանը գրել 
էր, որ ցեոլիտների մեկ տոննան արժե 
120 դոլար, հետևապես այն ձեռնտու չէ 
կիրառել հողագործության մեջ; Չգի
տենք, թե ով է որոշել այդ գինը, բայց 
ստույգ է, որ Նոյեմբերյանի ցեոլիտների 
հանքավայրի հետախուզված Նոր Կողբի 
տեղամասից մեկ տոննա ցեոլիտի ա րդ  
յունահա նման ինքնա րժեքը ՝ ՀՀ 
Հայգունմետգիտնախագիծ ինստիտուտի 
կողմից 1990թ. կազմված նախագծով, 
կազմել է 0,45ռ (1990թ. կուրսով 0,74 դո
լար); Նշենք նաև այն, որ այդ հանքավայ
րը ՀԽՍՀ նախարարների խորհրդի որոշ- 
մամբ (նախարարների խորհրդի նախա
գահ Ֆ. Տ. Սարգսյանի ստորագրությամբ) 
հետախուզվել է հիմնականում և, առա
ջին հերթին, ՀՀ գյուղատնտեսության կա
րիքների բավարարման նպատակով, 
հետևապես այն պատկանել է և պետք է 
պատկաներ ՀՀ գյուղնախարարությանը; 
Սակայն, այդ հանքավայրը շահագործ
ման է տրվել մասնավոր անձանց (ան
հատ ձեռներեցների), ովքեր էլ ձգտում են 
արագ հարստանալ՝ առանց մեծ ճիգ ու

ջա նք թափելու; Ինչևէ, եթե ՀՀ 
կառավարությունն այժմ չի կարող հետ 
վերցնել այդ հանքավայրը և այն տալ իր 
իսկական տիրոջը, ապա մենք ունենք 
նոր առաջարկություն՝ հետախուզել ար
դեն իսկ հետ ա խ ուզվա ծ  տեղամասի 
արևմտյան շարունակությունը, մոտավո
րապես 400 հազ. դոլարի ծախսով հայտ
նաբերել և գնահատել 20 մլն տ պաշար
ներ և դրանք ի սպաս դնել գյուղատնտե
սության կարիքներին; Այդ պարագայում 
մեկ տոննա ցեոլիտի ինքնարժեքը՝ հե
տախուզման, հանքա քարի արդյունա
հանման և մինչև Արարատյան գոգահով- 
տի տարածքը փոխադրման ծախսերով 
հանդերձ, մեր կողմից կատարված նախ
նական հաշվարկի համաձայն կարող է 
կազմել ոչ ավելի 10 դոլարից (հետա
խուզված ցեոլիտի մեկ տոննայի ինք֊ 
նարժեքը կարող է կազմել 0,02 դոլար՝ 2 
ցենտ);

Հայտնի է, որ խոշոր եղջերավոր կեն  
դանիների սննդային կերաբաժինն օրա
կան կազմում է միջինը՝ 5կգ, հետևապես 
դրան օրական պետք է ավելացվի 250գ 
ցեոլիտ, հետևապես հենց այդքան էլ կա
րող է պակասել կերը; 303277 գլուխ կո
վերի կերից ցեոլիտների օրաբաժինը կա
րող է կազմել 75819կգ, տարվա կտրված
քով՝ 27674տ; Եթե ՀՀ գյուղնախարարութ- 
յունը, համոզվելով ստացված արդյուն
քում, ցանկություն կունենա շարունակել 
կովերին ցեոլիտներով կերակրումը, ա
պա մի քանի հարյուր տարի հետո պետք 
է նոր ծախսեր կատարի ցեոլիտների նոր 
պաշարների հետախուզման համար;

Կաթի մեկ լիտրն այսօր քաղաքացուն 
վաճառվում է.

ա) անհատ գյուղացու կողմից՝ 300 
դրամով,

բ) խանութներում՝ 400 դրամով (մեկ 
դոլարով);

Հավելյա լ ստ ա ցվա ծ 84.493.175լ 
կաթը կարող է արժենալ 61.824.274-ից 
մինչև 82.432.366 դոլար; Դրա հետ մեկ
տեղ՝ 27674տ ցեոլիտների վրա ծախսվող 
գումարը կարող է կազմել 276.740 դոլ/ 
տարի; Կաթնատվությունից սպասվող օ 
գուտը կարող է կազմել նվազագույնը 
61.824.274-276740=61.547.534 դոլար;

Անգամ եթե ֆերմերն իր ստացած հա
վելյալ կաթը վաճառի մեկ լիտրը 150 դրա
մով, ապա սպասվող օգուտը կարող է կազ
մել.

8 4 . 4 9 3 . 1 7 5 x 1 5 0 : 4 1 0 -  
276.740=30.635.397 (30,6 մլն) դոլար;

Պարզից էլ պարզ է, թե որքանով է 
ձեռնտու ցեոլիտների կիրառությունն ա
նասնակերում;

Սույն թեմայով նախորդ առաջարկութ
յունը ՀՀ գյուղատնտեսության նախարա
րության կողմից ուղարկվել էր ՀՀ մարզեր, 
որպեսզի բնական ցեոլիտներն անասնա
կերին որպես հավելում ներդրման գործը 
կազմակերպվի տեղական ղեկավարութ
յան ջանքերով, որն էլ չի իրագործվել; Հա
մոզված ենք, որ բնական ցեոլիտներնիա 
նասնակերին որպես հավելում ներդրումը 
կարող է իրագործվել միայն ու միայն այն 
պարագայում, եթե այդ գործի կազմակերպ
ման և ղեկավարման աշխատանքներն իր 
վրա վերցնի ՀՀ գյուղնախարարությունը»; 
(Առաջարկության վերջը)։

(շարունակելի)
Հ րա չյա  ԱՎԱԳՅԱՆ

ՀՀ ԳԱԱ Մ. Ք ոթա նյա նի ա ն վա ն  
տ ն տ ե ս ա գ ի տ ո ւթ յա ն  

ի ն ս տ ի տ ո ւտ ի  բ ա ժ ն ի  վա րիչ, 
ե ր կ ր ա բ ա ն ա հ ա ն քա բ ա ն ա կ ա ն  

գ իտ ո ւթ յո ւն ն ե ր ի  դ ո կ տ ո ր
■

Լույս է տեսել
յան մասին (ռուսերեն)։ Ալվարդ Ղա- 

^ Ց զ ի յա ն ի  շնորհիվ ընթերցողները  
կարող են ծանոթանալ ազգային-ա- 

զատագրական շարժման նվիրյալ գոր
ծիչներից մեկի՝ Թուման ( Թորգոմ) Թում 
յանի (Թումանյան) նամակներին։

«Գրախոսություններ» բաժնում կա

րելի Է կարդա լ Գևորգ Ստեփանյանի  
գրախոսությունը՝ նվիրվա ծ էդուարդ 
Պողոսյանի «Անկախ պետականության 
հաստատման գործընթացը Հայաստա
նում (1990-2001 թթ.)» գրքին։ Հովհան
նես Ալեքսանյանը գրա խոսել Է «Ռեչ 
պոսպոլիտայի հայկական գա ղթօջա խ 
ների գեղարվեստական մշակույթը» մի
ջազգային գիտաժողովի նյութերի ժողո

վածուն (ռուսերեն)։ Այս բաժնի վերջին 
հրապարակումը Մհեր Նավոյանինն Է՝ 
Աննա Արևշատյան. «Ձայնեղանակների 
ուսմունքը միջնադարյան Հա յա ստ ա 
նում»։

«Մեր հոբելյարները» խորագրի ներ
քո հրատարակվել են Սվետլանա Վար
դանյանի «Վաստակաշատ բանագետ- 
ժողովրդագետը»  ակնարկը (Վերժինե

Սվազլյանի ծննդյան 80-ամյա հոբելյա
նի առթիվ), Վլադիմիր Ղազախեցյանի և 
Համո Սուքիասյանի «Սկզբունքա յին  
պա տմաբանը»  ակնարկը (պրոֆեսոր 
Համլետ Հարությունյանի ծննդյան 50-ա^ 
յակի առթիվ) և Սուսաննա Հովհաննիսյա
նի «Անուշավան Զաքարյան» ռուսերեն 
ակնարկը (ծննդյան 60-ամյակի առթիվ)։

Հրա չյա  ԲԱԼՈՅԱՆ



8 Գ ի տ ո ւ թ յ ո ւ հ
ՀԵՏԱՔՐՔԻՐ է

Լո ղա ցե ՜ր  
ոսկու մեշ

Սույն արտահայտությունն ընկա լեք ուղիղ խ  
մաստով։ Նման հաճելի հնարավորություն ունեն 
Տոկիոյի զբոսաշրջիկները և հենց իրենք՝ ճապոնա
ցիները։

ճապոնիայի խոշորագույն հյուրանոցները կա
հավորող ֆիրման «էլիտար» հյուրանոցների տե
րերին առաջարկել է ձեռք բերել ոսկյա լոգա րա ^  
ներ, որպեսզի հաճախորդներն ըմբոշխնեն այն 
զգացողությունը, թե ինչ է նշանակում լոգանք ը ^  
դունել ոսկու մեջ։

Ոսկյա շքեղ լոգարանների հետ առաջարկվում 
է նաև ոսկյա թագ (իսկական ոսկուց)։ Թե ինչ կար
ժենա նման պերճանքը, դժվար է հաշվել, սակայն, 
ինչպես ասում են, շքեղ ապրելը լավ բան է։ Եվ մեկ 
էլ ասում են, թե «եթե բոշի յուղը շատ է լինում...»։

էՆերշ ձե^Ք եՆ բերում Նոր 
մասՆագի^ու^յուՆ

Ինչի՞ են ընդունակ շները։ 
Կարծում ենք, որ երեխա ն էլ 
կասի, որ շները հիանալի պ ա 
հապաններ են, հետախույզներ, 
որսորդներ, ոչխարապահներ, 
սահմանապահներ, խ ե ղ դ վ ո ղ  
ներին փրկողներ, դայակներ և 
այլն, և այլն, և այլն։

Բայց որ կան նաև շներ, որոնք 
օգնում են մեղվաբույծներին, 
համոզված ենք քչերը գիտեն։

Մեր չորքոտանի բարեկամ
ների այս նոր մասնագիտութ

յունը կարելի է անվանել ա յս
պես. «փեթակները հ ե տ ա զ ո  
տող տեսուչ»։

Բանն այն է, որ ինչ-որ ման
րէներ հա ճա խ  վարակում են 
մեղուներին, և ամբողջ մեղ 
վաընտանիքը հիվանդանում է 
ու կործանվում։ Եվ որպեսզի 
ստուգվի՝ փեթակը հիվա ՞նդ է, 
թե՞ չէ, պ ետ ք է այն բաց անել և 
մանրազնին հետազոտել։ Իսկ 
բացել կարելի է միայն տ ա ք ե
ղանակին, այլապես մեղուները

կմրսեն և կոչնչանան։
Լաբրադոր ցեղի Մաքս ա 

նունով շունը մեղուների ա յդ  
ծանր հիվանդությունը հա յտ 
նաբերելու հա մար ամենևին 
կարիք չունի բացելու փեթակը։ 
Հիվանդությունն ա խ տ որոշե
լիս նա լրիվ ղեկավարվում է 
իր զգացողությամբ։

Անկախ եղանակից, « տ ե 
սուչը» արագ «համայց» է կա
տարում փեթակները։ Եվ հենց 
որ փ եթա կներից  որևէ մեկը 
կասկած է հարուցում, նստում է 
փեթակի առաջ և նայում իրեն 
ուղեկցող մեղվա պա հին։ Դա 
նշանակում է, որ փեթակը հի
վանդ է, և մեղվաբույծը պ ետ ք  
է շտա պ  միջոցներ ձեռնարկի 
փրկելու հ ի վա նդ  մ ե ղ վ ա ը ն  
տանիքը։ Հետաքրքիր է և այն, 
որ Մաքսը երբեք չի սխալվում։

Մեղվաբույծներին օգնելու 
համար ա յսօր աշխարհի որոշ 
երկրներում շներին ուսուցա
նում են մեղվապահի այս նոր 
մասնագիտությունը, և « տ ^  
սուչ-շների» թիվը գնա լով ա 
վելանում է։

©
Մի փոքրիկ տղա գնաց ան

տառ և կորավ; Մայրը երկար-եր 
կար փնտրում Է նրան, աղեկ
տուր լաց լինում; Եվ հանկարծ 
տղան, իր ոտքով, կարծես ոչինչ 
չի պատահել, հայտնվում Է հու
սահատված մոր առջև։

- Այդ ո՞ւր Էիր կորել, քիչ Էր 
մնում վախից մեռնեի։

- Մամա, այնտեղ՝ ա նտ ա 
ռում, այնքան հետաքրքիր Էր; 
Մի բոլորովին մերկ քեռի վա
զում Էր մի բոլորովին մերկ մո
րաքրոջ ետևից;

- Իսկ ի՞նչ կա այդտեղ հե
տաքրքիր։ Հոգեկան հիվանդ, 
խելագար մարդիկ իրենց ձևով 
են զվարճանում, իսկ դու բե
րանդ բաց նայում ես և ինձ Էլ 
վախեցնում;

- Գիտե՞ս, մամ, այն մորա
քույրը կարող Է քո Էդ ասած հո
գեկան հիվանդը լինի; Ինչ 
մնում Է այդ քեռուն, հաստատ 
գիժ չԷր; Ախր դա մեր հայրիկն 
Էր;

©
Գիտահետազոտական ինս

տիտուտում կանանցից մեկը 
ա շխա տ ա նքի Է գալիս դեմքի

կապտուկներով.
- Այդ ո՞վ Է քեզ այդպես նախ

շե ի  անհանգստանում են ընկե
րուհիները;

- Ամուսինս;
- Իսկ մենք կարծում Էինք, 

թե նա գործուղման մեջ Է;
- Ես Էլ Էի այդպես կարծում;

©
Երբ ամերիկյան ա ստ ղա 

գնացներն իջնում են Լուսնի 
վրա, Լ. Ի. Բրեժնևը Կրեմլ Է հրա
վիրում մեր տիեզերագնացնե
րին և ասում.

- Ամերիկացիներն արդեն 
լուսնի վրա են; Հարկավոր Է ա
ռաջ անցնել նրանցից; Մենք 
այստեղ խորհրդակցեցինք և ո
րոշեցինք ձեզ իջեցնել Արևի 
վրա;

Տիեզերագնացները հուզվե
ցին, խառնվեցին իրար...

- Մենք պատրաստ ենք կա
տարելու հայրենիքի ցանկացած 
առաջադրանքը... բայց չԷ՞ որ 
ա յնտեղ անմիջապես մոխիր 
կդառնանք։

- Ի՞նչ Է, ընկերներ, ձեր կար
ծիքով, այստեղ հիմարնե՞ր են 
նստած; Որոշված Է, կթռչեք գխ  
շերը;

ա , տ ւ
©

Վագոնի խցիկներից մեկում 
նստած են երկու ուղևոր; Նրան
ցից մեկը երկար զննում Է դիմա- 
ցինին և ապա ասում.

- Գիտե՞ք, եթե բեղերը չլխ 
նեին, դուք շատ նման կլինեիք 
իմ կնոջը;

- Հա, բայց ես բեղեր չունեմ;
- Տեսնում եմ, իսկ կինս 

ունի;

« Ւ Շ Տ  Ս Ն Վ Ե Լ
Օրերս աշխարհի գիտական մտքի լավագույն ներկայացուցիչները 
որոշել են 10 այն սննդատեսակները, որոնք մշտապես օգտագործե
լու պարագայում մարգը իրեն կզգա առույգ, աոողշ և մանավանդ 
երիտասարդ։
Եվ այսպես, որո՞նք են այդ սննդատեսակները, որոնք հասանելի են 
բոլոր մահկանացուներին և որոնք երաշխավորվում են որպես 
մշտական և անհրաժեշտ ուտելիք (ներկայացնում ենք վեցը)։
Շագանակագույն բրինձ

Օգնում Է նվազեցնել խոլեստերինի չափը, սիրտ-անոթային հի
վանդությունների վտանգը, արմատապես պակասեցնում ուղիղ ա
ղիի քաղցկեղի, լեղապարկի քարերի, շաքարախտի և գիրացման 
հավանականությունը; Բրինձը կենսականորեն կարևոր Է աղեստա
մոքսային համակարգի գործունեության համար, որը տարիքի հետ 
կորցնում Է ակտիվությունը;
հավկիթ

Սպիտակուցի և լյութեինի անփոխարինելի աղբյուր Է, որը աչքե
րը պաշտպանում Է կատարակտից; Բազմամյա հետազոտություննե
րը հիմք են տալիս եզրակացնելու, որ հավկիթը կանխարգելում Է ար
յան երակների խցանումը՝ դրանով իսկ նվազեցնելով սրտամկանի 
և ուղեղի կաթվածի վտանգը;
Սպանախ

Այս բանջարեղենում առկա են այնքան սննդարար նյութեր, որ 
մրցակից չունի; Սպանախը երկաթի, 0, ^ և հակաօքսիդանտների
աղբյուր Է; Նյութեր, որոնք մարդուն օգնում են պաշտպանվել սրտամ
կանի և գլխուղեղի կաթվածից; Սպանախը պաշտպանում Է քաղցկե
ղից ուղիղ աղին և արտրիտներից;
Բանան

Բանանի մեկ հասած պտուղը պարունակում Է 467 միլիգրամ կա
լիում, որը անհրաժեշտ Է, որպեսզի մկանները (հատկապես սրտամ
կանը) պահպանվեն ուժեղ և առողջ; Այն միաժամանակ նվազեցնում 
Է զարկերակային ճնշումը;

Բանանը կանխում Է սիրտ-անոթային հիվանդությունները։ Այն 
միաժամանակ չեզոքացնում Է թթվայնությունը և դրանով օգնում ա
ռողջ պահել ստամոքսը;
(ավի միս

Ամենաառողջարար միսն Է; Կ երեք հատկապես հավի կրծ
քամիսը, որում քիչ են ճարպերը, չմոռանաք հանել կաշին; Հավի մի
սը սելենի աղբյուր Է, որը կանխարգելում Է քաղցկեղը; Հարուստ Է 
8 խմբի վիտամիններով, որոնք բարձրացնում են Էներգիայի մակար
դակը և խթանում ուղեղի աշխատանքը;
Ձկան միս, մանավանդ լոսոսի

Լոսոսի միսը գերադասելի Է բոլոր մյուս ձկնատեսակներից, քա 
նի որ հարուստ Է Օմեգա-3 խմբի ճարպերով, որոնք իջեցնում են խ ո  
լեստեիրինի մակարդակը, պաշտպանում քաղցկեղի մի քանի տե
սակներից և կանխարգելում արյունատար անոթներում խցանում
ների առաջացումը; Լոսոսի միսը թեթևացնում Է ընկճվածության 
զգացողության վիճակը և կասեցնում հիշողության վատացման պ րո  
ցեսը;

ՀԱՅՏԱՐԱՐՈԻԹՅՈԻՆ
ՀՀ ԳԱԱ մոլեկուլային կենսաբանության ինստիտուտը հա յտա

րարում է մրցույթ ինովացիոն ծրագրերի համակարգողի թափուր 
տեղի համար։

Անհրաժեշտ փաստաթղթերը հայտարարության օրվանից մեկ 
ամսվա  ընթացքում պ ետ ք է ներկա յացնել հետևյալ հասցեով՝ 
Երևան, Հասրաթյան 7, ՀՀ ԳԱԱ մոլեկուլային կենսաբանության  
ինստիտուտ, հեռ. 28-16-26։

ՀԱՅՏԱՐԱՐՈԻԹՅՈԻՆ
ՀՀ ԳԱԱ մոլեկուլային կենսաբանության ինստիտուտը կազմա

կերպում է դասընթաց՝«Կենսաէթիկայի հիմունքները։ Կենսաբժշկա- 
կան և կլինիկական հետազոտությունների կենսաէթիկական փոր
ձաքննություն»։

Դասընթացը վարելու են ՀՀ ԳԱԱ մոլեկուլային կենսաբանութ
յան ինստիտուտի ԱՄՆ առողջապահության և սոցիալական ծառա
յության նախարարության կողմից գրանցված կենսաէթիկայի խոր
հրդի բարձր որակավորում ունեցող փորձագետներ։

Դասընթացի ավարտին քննություն (թեստավորում) հանձնած  
մասնակիցներին կտրվի համապատասխան դիպլոմ։ Դասընթացը 
անց է կացվելու ս.թ. հոկտեմբերի 15– ից նոյեմբերի 15-ը, հայոց 
և ռուսաց լեզուներով։ Դասընթացի արժեքը՝ 30000 դրամ։

Մանրամասն տեղեկությունների համար այցելեք՝
հէէթ:/աաա.տօIԵ^օI.տ^^.^տ/^ոոօV^է^օո/^ոոօV տւ՜տ.հէտ1.
Ցանկացողները կարող են գրանցվել մինչև սեպտեմբերի 20-ը, 

զանգահարելով 094826364 հեռախոսահամարով կամ էլ. փոստով՝ 
V6V^.ց^^ց@ցտ^^I.^օտ. նամակում նշելով Ա.Ա.Հ,. կոնտակտային  
տվյալներ (հեռ., էլ. փոստ և այլն)։

Գիտության
Երեաե-19, Մարշալ Բաղրավյան 24բ, հեռ. 56-80-14։ 

Դասիչ՝ 69268, գրանցման վկայական՝ 448։ 
Ստորադրված է տպագրության՝ 22.07.2014 թ.։

